МОНГОЛ УЛСЫН ИХ ХУРЛЫН 2022 ОНЫ ХАВРЫН ЭЭЛЖИТ ЧУУЛГАНЫ

БОЛОВСРОЛ, СОЁЛ, ШИНЖЛЭХ УХААН, СПОРТЫН БАЙНГЫН ХОРООНЫ
04 ДҮГЭЭР САРЫН 26-НЫ ӨДӨР /МЯГМАР ГАРАГ/-ИЙН ХУРАЛДААНЫ ТОВЬЁГ

	№
	Баримтын агуулга
	Хуудас

	1.
	Хуралдааны товч тэмдэглэл:  
	1-6

	2
	Хуралдааны дэлгэрэнгүй тэмдэглэл
	7-35

	
	1.Монгол Улсын 2022 оны төсвийн тухай, Нийгмийн даатгалын сангийн 2022 оны төсвийн тухай, Эрүүл мэндийн даатгалын сангийн 2022 оны төсвийн тухай хуульд өөрчлөлт оруулах тухай, Ирээдүйн өв сангийн 2022 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2022.04.20-ны өдөр өргөн мэдүүлсэн, хоёр дахь хэлэлцүүлэг, санал дүгнэлтээ Төсвийн байнгын хороонд хүргүүлнэ/.
	7-29

	
	2.Монгол Улсын 2022 оны төсвийн тухай хуульд өөрчлөлт оруулах тухай, хуулийн төсөлтэй хамт өргөн мэдүүлсэн Төрийн хэмнэлтийн тухай хуулийн төсөл /Засгийн газар 2022.04.20-ны өдөр өргөн мэдүүлсэн, анхны хэлэлцүүлэг, санал дүгнэлтээ Төсвийн байнгын хороонд хүргүүлнэ/ 
	29-35


Монгол Улсын Их Хурлын 2022 оны хаврын ээлжит чуулганы

Боловсрол, соёл, шинжлэх ухаан, спортын байнгын хорооны

04 дүгээр сарын 26-ны өдөр /Мягмар гараг/-ийн хуралдааны 

товч тэмдэглэл


Боловсрол, соёл, шинжлэх ухаан, спортын байнгын хорооны дарга Г.Дамдинням ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 17 цаг 05 минутад Төрийн ордны “Их эзэн Чингис хаан”  танхимд эхлэв. 

Томилолттой: Г.Амартүвшин, Ё.Баатарбилэг, Э.Батшугар, Х.Ганхуяг, Ж.Мөнхбат, Т.Энхтүвшин;

Эмнэлгийн чөлөөтэй: А.Адъяасүрэн.

Нэг.Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай, Ирээдүйн өв сангийн 2022 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2022.04.20-ны өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/ 

Хэлэлцэж буй асуудалтай холбогдуулан Улсын Их Хурлын гишүүн, Боловсрол, шинжлэх ухааны сайд Л.Энх-Амгалан, Хөдөлмөр, нийгмийн хамгааллын сайд А.Ариунзаяа, Соёлын сайд Ч.Номин, Боловсрол, шинжлэх ухааны яамны Санхүү, хөрөнгө оруулалтын газрын дарга О.Хуягцогт, мөн яамны Ерөнхий боловсролын бодлогын удирдлага, зохицуулалтын газрын дарга Ж.Ганбаатар, Боловсролын ерөнхий газрын дарга Т.Ням-Очир, Хөрөнгө оруулалтын хэлтсийн дарга С.Нансалмаа, Хөдөлмөр, халамжийн үйлчилгээний ерөнхий газрын дарга Л.Дашдэмбэрэл, Соёлын дэд сайд М.Батбаяр, Соёлын яамны Санхүү, хөрөнгө оруулалтын газрын дарга Ж.Отгонбат, мөн яамны Хөрөнгө оруулалтын хэлтсийн дарга Т.Бямбасүрэн, Сангийн яамны Төсвийн бодлого, төлөвлөлтийн газрын дарга М.Санжаадорж, мөн яамны Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Төсвийн хөрөнгө оруулалтын хэлтсийн дарга Ж.Дэлгэржаргал, Биеийн тамир, спортын улсын хорооны дэд дарга Ц.Одонбаяр, мөн хорооны Санхүү, хөрөнгө оруулалтын хэлтсийн дарга Э.Адъяасүрэн нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ц.Баянмөнх, мөн газрын Байнгын хорооны асуудал хариуцсан хэлтсийн Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа, Хяналт шалгалт, үнэлгээний газрын Төсвийн хяналт, шинжилгээний хэлтсийн референт Д.Гэрэлт-Од нар байлцав.

Төсвийн төслийн танилцуулгыг Хөдөлмөр, нийгмийн хамгааллын сайд А.Ариунзаяа танилцуулав.


Төсвийн төсөлтэй холбогдуулан Улсын Их Хурлын гишүүн Ц.Мөнхцэцэг, С.Чинзориг, Б.Жаргалмаа, Ч.Ундрам, П.Анужин, Б.Баярсайхан, Г.Мөнхцэцэг, Г.Дамдинням нарын тавьсан асуултад Боловсрол, шинжлэх ухааны сайд Л.Энх-Амгалан, Боловсролын ерөнхий газрын дарга Т.Ням-Очир, Хөдөлмөр, нийгмийн хамгааллын сайд А.Ариунзаяа, Соёлын сайд Ч.Номин, Сангийн яамны Төсвийн хөрөнгө оруулалтын хэлтсийн дарга Ж.Дэлгэржаргал нар хариулж, тайлбар хийв.


Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.


Г.Дамдинням: 1.Улсын Их Хурлын гишүүн Н.Учралын гаргасан, XIII.1.5.  Байгалийн түүхийн музейн барилга /Улаанбаатар, Хан-Уул дүүрэг/ 2020-2024 он, төсөвт өртөг 94,460.1 сая төгрөг, 2022 онд санхүүжих дүн 3,000.0 сая төгрөг гэсэн төсөл, арга хэмжээний 2022 онд санхүүжих дүнг 2,600.0 сая төгрөгөөр бууруулж, XIII.3.12. Чингис хаан музейн тавилга, тоног төхөөрөмж /Улаанбаатар, Чингэлтэй дүүрэг/ 2020-2024 он, төсөвт өртөг 15,507.0 сая төгрөг, 2022 онд санхүүжих дүн 1,080.0 сая төгрөг гэсэн төсөл, арга хэмжээний 2022 онд санхүүжих дүнг 1,000.0 сая төгрөгөөр, Соёлын салбарт шинээр ашиглалтад орсон болон бусад барилга байгууламжийн тоног төхөөрөмж /Улсын хэмжээнд/ 2022-2022 он, төсөвт өртөг 1,600.0 сая төгрөг гэсэн төсөл, арга хэмжээний 2022 онд санхүүжих дүнг 1,600.0 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
  
  7

Татгалзсан:

  5

Бүгд:


12

58.3 хувийн саналаар дэмжигдлээ.

2.Улсын Их Хурлын гишүүн П.Анужингийн гаргасан, Цэцэрлэгийн гал тогооны тоног төхөөрөмжийн шинэчлэл /Улаанбаатар, Сонгинохайрхан дүүрэг, 192, 227, 117, 261, 163, 78, 294, 38, 286, 127, 214, 104, 105, 99, 106, 101, 107, 112, 111, 113, 119, 118, 264, 125, 303, 176, 306, 170, 252 дугаар цэцэрлэг/ 2022-2022 онд 2 тэрбум гэснийг 1 тэрбум болгож бууруулж, энэ эх үүсвэрээр XIII.1.3.21.Сургуулийн гал тогооны тоног төхөөрөмжийн шинэчлэл /Улаанбаатар, Сонгинохайрхан дүүрэг, 12, 62, 67, 74, 76, 104, 105, 121, 129, 143, 151, 153, Ирээдүй, Өнөр, Хөгжил сургууль/ 2022-2022 онд 2.0 тэрбум гэснийг 1.0 тэрбум төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
  
  9

Татгалзсан:

  3

Бүгд:


12

75.0 хувийн саналаар дэмжигдлээ.

3.Улсын Их Хурлын гишүүн П.Анужингийн гаргасан, XIII.1.3.21. Сургуулийн гал тогооны тоног төхөөрөмжийн шинэчлэл /Улаанбаатар, Сонгинохайрхан дүүрэг, 12, 62, 67, 74, 76, 104, 105, 121, 129, 143, 151, 153, Ирээдүй, Өнөр, Хөгжил сургууль/ гэснийг Сургуулийн гал тогооны тоног төхөөрөмж, тавилга, хэрэгсэл шинэчлэл /Улаанбаатар, Сонгинохайрхан дүүрэг, 12, 62, 67, 74, 76, 104, 105, 121, 129, 143, 151, 153, Ирээдүй, Өнөр, Хөгжил сургууль/  гэж нэр өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
  
  8

Татгалзсан:

  4

Бүгд:


12

66.7 хувийн саналаар дэмжигдлээ.

4.Улсын Их Хурлын гишүүн Г.Мөнхцэцэгийн гаргасан, XII.1.1.120. Сургуулийн спорт заалны барилга /Дундговь, Адаацаг сум/ 2020-2023 он, төсөвт өртөг 2,022.2 сая төгрөг, 2022 онд санхүүжих дүн 1,000.0 сая төгрөг гэсэн төсөл, арга хэмжээний 2022 онд санхүүжих дүнг 200.0 сая төгрөгөөр бууруулж, XII.1.3.5 “Их соёл - Эх үндэс” төсөл хөтөлбөр /Дундговь, Говьсүмбэр/, 2022-2023 он, төсөвт өртөг 1,000.0 сая төгрөг, 2022 онд санхүүжих дүн 200.0 сая төгрөг гэсэн төсөл, арга хэмжээний санхүүжих дүнг 200.0 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
  
  7

Татгалзсан:

  5

Бүгд:


12

58.3 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Б.Жаргалмаа Төсвийн байнгын хорооны хуралдаанд танилцуулахаар тогтов.


Уг асуудлыг 18 цаг 25 минутад хэлэлцэж дуусав.

Хоёр.Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Төрийн хэмнэлтийн тухай хуулийн төсөл, “Хүүхдийн цэцэрлэгийн хүртээмжийг нэмэгдүүлэх талаар авах арга хэмжээний тухай” Улсын Их Хурлын тогтоолын төсөл /Засгийн газар 2022.04.20-ны өдөр өргөн мэдүүлсэн, анхны хэлэлцүүлэг, санал, дүгнэлтээ Төсвийн байнгын хороонд хүргүүлнэ/ 

Хэлэлцэж буй асуудалтай холбогдуулан Улсын Их Хурлын гишүүн, Боловсрол, шинжлэх ухааны сайд Л.Энх-Амгалан, Хөдөлмөр, нийгмийн хамгааллын сайд А.Ариунзаяа, Соёлын сайд Ч.Номин, Боловсрол, шинжлэх ухааны яамны Санхүү, хөрөнгө оруулалтын газрын дарга О.Хуягцогт, мөн яамны Ерөнхий боловсролын бодлогын удирдлага, зохицуулалтын газрын дарга Ж.Ганбаатар, Боловсролын ерөнхий газрын дарга Т.Ням-Очир, Хөрөнгө оруулалтын хэлтсийн дарга С.Нансалмаа, Хөдөлмөр, халамжийн үйлчилгээний ерөнхий газрын дарга Л.Дашдэмбэрэл, Соёлын дэд сайд М.Батбаяр, Соёлын яамны Санхүү, хөрөнгө оруулалтын газрын дарга Ж.Отгонбат, мөн яамны Хөрөнгө оруулалтын хэлтсийн дарга Т.Бямбасүрэн, Сангийн яамны Төсвийн бодлого, төлөвлөлтийн газрын дарга М.Санжаадорж, мөн яамны Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Төсвийн хөрөнгө оруулалтын хэлтсийн дарга Ж.Дэлгэржаргал, Биеийн тамир, спортын улсын хорооны дэд дарга Ц.Одонбаяр, мөн хорооны Санхүү, хөрөнгө оруулалтын хэлтсийн дарга Э.Адъяасүрэн нар оролцов
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ц.Баянмөнх, мөн газрын Байнгын хорооны асуудал хариуцсан хэлтсийн Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа, Хяналт шалгалт, үнэлгээний газрын Төсвийн хяналт, шинжилгээний хэлтсийн референт Д.Гэрэлт-Од нар байлцав.

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Төрийн хэмнэлтийн тухай хуулийн төсөл, “Хүүхдийн цэцэрлэгийн хүртээмжийг нэмэгдүүлэх талаар авах арга хэмжээний тухай” Улсын Их Хурлын тогтоолын төслүүдийг зүйл бүрээр хэлэлцэв.

Хуулийн төслийн 1-22 дугаар зүйлтэй холбогдуулан Улсын Их Хурлын гишүүдээс асуулт, санал гараагүй болно.

“Хүүхдийн цэцэрлэгийн хүртээмжийг нэмэгдүүлэх талаар авах арга хэмжээний тухай” Улсын Их Хурлын тогтоолын төсөлтэй холбогдуулан Улсын Их Хурлын гишүүн Ц.Мөнхцэцэг, Ч.Ундрам нарын тавьсан асуултад Боловсрол, шинжлэх ухааны сайд Л.Энх-Амгалан хариулж, тайлбар хийв.

Улсын Их Хурлын гишүүн Ч.Ундрам үг хэлэв.

Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.


Г.Дамдинням: 1.Улсын Их Хурлын гишүүн П.Анужин, Г.Дамдинням, Ц.Мөнхцэцэг, Ч.Ундрам нарын гаргасан, Тогтоолын төслийн 1 дэх заалтыг доор дурдсанаар өөрчлөн найруулах:  

“1.2022-2023 оны хичээлийн жилээс нийслэл Улаанбаатар хотын цэцэрлэгийн насны хүүхдийг хамран сургах тойргийн цэцэрлэгт бүрэн хамруулах зорилгоор холбогдох хууль тогтоомжид нийцүүлэн дараах арга хэмжээг авахыг Монгол Улсын Засгийн газар /Л.Оюун-Эрдэнэ/-т даалгасугай:” гэсэн саналыг дэмжье гэсэн санал хураалт явуулъя.

Зөвшөөрсөн:
  
  7

Татгалзсан:

  3

Бүгд:


10

70.0 хувийн саналаар дэмжигдлээ.

2.Улсын Их Хурлын гишүүн П.Анужин, Г.Дамдинням, Ц.Мөнхцэцэг, Ч.Ундрам нарын гаргасан, Тогтоолын төслийн 1 дэх заалтын 2 дахь дэд заалтын “хувилбарын аль тохирох” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
  
  7

Татгалзсан:

  3

Бүгд:


10

70.0 хувийн саналаар дэмжигдлээ.

3.Улсын Их Хурлын гишүүн П.Анужин, Г.Дамдинням, Ц.Мөнхцэцэг, Ч.Ундрам нарын гаргасан, Тогтоолын төслийн 1 дэх заалтын 2 дахь дэд заалтын “а” дэд заалтыг доор дурдсанаар өөрчлөн найруулах:

“а/төрийн өмчийн цэцэрлэггүй, хэт өндөр ачаалалтай байршил дахь төрийн бус өмчийн цэцэрлэгт хамран сургах тойргийн хүүхдийг төлбөргүйгээр элсүүлсэн тохиолдолд хувьсах зардлыг 2 дахин нэмэгдүүлсэн дүнгээр хүүхдийн хоолны зардлын хамт санхүүжүүлэх;” гэсэн саналыг дэмжье гэсэн санал хураалт явуулъя.

Зөвшөөрсөн:
  
  8

Татгалзсан:

  2

Бүгд:


10

80.0 хувийн саналаар дэмжигдлээ.

4.Улсын Их Хурлын гишүүн П.Анужин, Г.Дамдинням, Ц.Мөнхцэцэг, Ч.Ундрам нарын гаргасан, Тогтоолын төслийн 1 дэх заалтын 2 дахь дэд заалтын “б” дэд заалтыг доор дурдсанаар өөрчлөн найруулах: 

“б/төрийн болон төрийн бус өмчийн цэцэрлэгт нэмэлт элсэлт авах боломжгүйгээс цэцэрлэгт хамрагдаж чадаагүй 2 настай хүүхдийн эх, эцэг, хууль ёсны асран хамгаалагчийн аль нэгэнд сургуулийн өмнөх боловсрол эзэмшүүлэхэд нэг суралцагчид ногдох хувьсах зардлын хэмжээтэй тэнцүү санхүүжилтийг сургуулийн өмнөх боловсролыг хувилбарт хэлбэрээр авахад дэмжлэг болгож олгох.” гэсэн саналыг дэмжье гэсэн санал хураалт явуулъя.

Зөвшөөрсөн:
  
  7

Татгалзсан:

  3

Бүгд:


10

70.0 хувийн саналаар дэмжигдлээ.

5.Улсын Их Хурлын гишүүн П.Анужин, Г.Дамдинням, Ц.Мөнхцэцэг, Ч.Ундрам нарын гаргасан, Тогтоолын төслийн 1 дэх заалтын 3 дахь дэд заалтыг доор дурдсанаар өөрчлөн найруулж, тогтоолын төслийн 2 дахь заалт болгох: 
“2.Аж ахуйн нэгж, байгууллага дэргэдээ цэцэрлэг байгуулах санаачилгыг дэмжих, хувийн хэвшлийн цэцэрлэгийн зориулалтын барилга түрээслэх,  худалдан авах, барихад нь төрөөс хөнгөлөлт, дэмжлэг үзүүлэх, зээл олгох чиглэлээр холбогдох хууль, тогтоомжийн төслийг хаврын чуулганы хугацаанд Улсын Их Хуралд өргөн мэдүүлэх.” гэсэн саналыг дэмжье гэсэн санал хураалт явуулъя.

Зөвшөөрсөн:
  
  9

Татгалзсан:

  1

Бүгд:


10

90.0 хувийн саналаар дэмжигдлээ.
Төслүүдийг зүйл бүрээр хэлэлцэж дууслаа.
Байнгын хорооноос гарах санал, дүгнэлтийг Улсын Их Хурлын гишүүн Б.Жаргалмаа Төсвийн байнгын хорооны хуралдаанд танилцуулахаар тогтов.

Байнгын хорооны хуралдаанаар 2 асуудал хэлэлцэв.


Хуралдаан 1 цаг 47 минут үргэлжилж, 19 гишүүнээс 12 гишүүн хүрэлцэн ирж, 63.2 хувийн ирцтэйгээр 18 цаг 52 минутад өндөрлөв.

Тэмдэглэлтэй танилцсан:

БОЛОВСРОЛ, СОЁЛ, ШИНЖЛЭХ

УХААН, СПОРТЫН БАЙНГЫН 

ХОРООНЫ ДАРГА 






Г.ДАМДИННЯМ


 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ





П.МЯДАГМАА

МОНГОЛ УЛСЫН ИХ ХУРЛЫН 2022 ОНЫ ХАВРЫН ЭЭЛЖИТ ЧУУЛГАНЫ

БОЛОВСРОЛ, СОЁЛ, ШИНЖЛЭХ УХААН, СПОРТЫН БАЙНГЫН ХОРООНЫ 04 ДҮГЭЭР САРЫН 26-НЫ ӨДӨР /МЯГМАР ГАРАГ/-ИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ
Г.Дамдинням: Байнгын хорооны эрхэм гишүүдийн энэ өдрийн амар амгалан айлтгая. Байнгын хорооны хуралдаанд оролцож байгаа гишүүдийн ирцийг танилцуулъя. Дамдинням, Анужин, Аубакир, Баярсайхан, Жаргалмаа, Мөнхцэцэг, Ундрам, Чинбүрэн, Чинзориг, Энх-Амгалан гэсэн гишүүд ирээд, хурлын ирц 52.6 хувьд хүрч ирц бүрдсэн тул Улсын Их Хурлын Боловсрол, соёл шинжлэх ухаан, спортын байнгын хорооны 2022 оны 4 дүгээр сарын 26-ны өдрийн хуралдаан нээснийг мэдэгдье. 
Байнгын хорооны хуралдаанаар хэлэлцэх асуудлыг танилцуулъя.

Нэгд, Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай, Ирээдүйн өв сангийн 2022 оны төсвийн тухай хуульд өөрчлөлт оруулах тухай хуулийн төслүүд. Засгийн газар 2022.04.20-ны өдөр өргөн мэдүүлсэн, хоёр дахь хэлэлцүүлэг, санал дүгнэлтээ Төсвийн байнгын хороонд хүргүүлнэ.

Хоёрт, Монгол Улсын 2022 оны төсвийн тухай хуульд өөрчлөлт оруулах тухай, хуулийн төсөлтэй хамт өргөн мэдүүлсэн Төрийн хэмнэлтийн тухай хуулийн төсөл, “Хүүхдийн цэцэрлэгийн хүртээмжийг нэмэгдүүлэх талаар авах арга хэмжээний тухай” Улсын Их Хурлын тогтоолын төсөл. Засгийн газар 2022.04.20-ны өдөр өргөн мэдүүлсэн, анхны хэлэлцүүлэг, санал дүгнэлтээ Төсвийн байнгын хороонд хүргүүлнэ.

Тэгээд хүүхдийн цэцэрлэгтэй холбоотой Засгийн газраас өргөн мэдүүлж байгаа Улсын Их Хурлын тогтоолын төсөл болон түүнийг дагаж гарах хуулиудын өөрчлөлтийг хэлэлцэнэ. 
Хэлэлцэх асуудал дээр саналтай хүн байна уу? Байхгүй байна. Хэлэлцэх асуудалд оръё. Ажлын хэсгийг оруулъя. 
Төсвийн тодотголын төслийн хоёр дахь хэлэлцүүлгийг хэлэлцэж эхэлье.
Ажлын хэсгийн бүрэлдэхүүнд, Улсын Их Хурлын гишүүн, Боловсрол, шинжлэх ухааны сайд Л.Энх-Амгалан, Боловсрол, шинжлэх ухааны яамны Санхүү хөрөнгө оруулалтын газрын дарга О.Хуягцогт, мөн яамны Ерөнхий боловсролын бодлогын удирдлага, зохицуулалтын газрын дарга Ж.Ганбаатар, Хөрөнгө оруулалтын хэлтсийн дарга С.Нансалмаа, Боловсролын ерөнхий газрын дарга Т.Ням-Очир, Хөдөлмөр, нийгмийн хамгааллын сайд А.Ариунзаяа, Хөдөлмөр, халамжийн үйлчилгээний ерөнхий газрын дарга Л.Дашдэмбэрэл, Соёлын сайд Ч.Номин, Соёлын дэд сайд М.Батбаяр, Соёлын яамны Санхүү, хөрөнгө оруулалтын газрын дарга Ж.Отгонбат, мөн яамны Хөрөнгө оруулалтын хэлтсийн дарга Т.Бямбасүрэн, Сангийн яамны яамны Төсвийн бодлого, төлөвлөлтийн газрын дарга М.Санжаадорж, мөн яамны Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Төсвийн хөрөнгө оруулалтын хэлтсийн дарга Ж.Дэлгэржаргал, Биеийн тамир, спортын улсын хорооны дэд дарга Ц.Одонбаяр, мөн хорооны Санхүү, хөрөнгө оруулалтын хэлтсийн дарга Э.Адъяасүрэн нар оролцов. Биеийн тамир, улсын хорооны даргыг бүтэн жил харсангүй шүү. Даргадаа эргэж хэлээрэй.
Монгол Улсын 2022 оны төсвийн төслийн талаарх танилцуулгыг Хөдөлмөр, нийгмийн хамгааллын сайд Ариунзаяа танилцуулна.

Монгол Улсын 2022 оны төсвийн тодотголын төсөл болон Байнгын хорооны эрхлэх асуудлын хүрээнд хамаарах төсвийн ерөнхийлөн захирагчдын төсвийн талаарх товч танилцуулгыг Улсын Их Хурлын Тамгын газрын төсвийн хяналт шинжилгээний хэлтсээс бэлтгэн ирүүлснийг одоо та бүхний ширээн дээр тавьж өмнө нь мэдээлсэн байгаа. 
Ариунзаяа сайд, ажлын хэсгийн 2 дугаар микрофон.

А.Ариунзаяа: Байнгын хорооны дарга, эрхэм гишүүд ээ, 
Дэлхий нийтийг хамарсан Корона вируст халдварт цар тахлын тархалт 2022 он гарснаар эргэн идэвхжиж, үүнтэй зэрэгцэн Оросын Холбооны Улс, Украйн улсын хооронд нөхцөл байдал хүндэрсэн нь Монгол Улсад эдийн засгийн өсөлт болон инфляцын түвшинд дарамт үзүүлж эхэлсэн. Улмаар 2022 оны төсвийн орлого төлөвлөсөн хэмжээнд хүрэхгүй байх эрсдэл үүссэнээс гадна төсвийн зарлагыг дахин хуваарилж зайлшгүй шаардлагатай зарим арга хэмжээг хэрэгжүүлэх шаардлага үүсээд байна . Монгол Улсын Засгийн газар уг асуудлыг иймээс нэн яаралтай хэлэлцэж, дотоод нөөц бололцоогоо дайчлан төсвийн бүх шатны байгууллага, төрийн өмчит болон төрийн өмчийн оролцоотой хуулийн этгээдэд төрийн хэмнэлтийн арга хэмжээг хэрэгжүүлэхээр төлөвлөсөн. Үүсээд буй нөхцөл байдалтай холбогдуулан Монгол Улсын Засгийн газраас хүнсний хомсдол, үнийн өсөлтөөс сэргийлэх, иргэдийн орлого, ажлын байрыг хамгаалах, төрийн өмчийн компанийн бүтцийн өөрчлөлтийг эхлүүлэх, Улаанбаатар хотын төвлөрлийг бууруулах зэрэг нийгмийн тулгамдсан асуудлуудыг үе шаттай шийдвэрлэхээр төсвийн тодотголын төсөлд тусгалаа. Түүнчлэн нийслэл Улаанбаатар хотод цэцэрлэгийн хүртээмжийг нэмэгдүүлэх, улсын цэцэрлэгт сугалаагаар хүүхдийг элсүүлдэг явдлыг эцэслэх зорилгоор цэцэрлэгийн ачаалал нэн хэтэрсэн, төрийн өмчийн цэцэрлэгт нэмэлт элсэлт авах боломжгүй байршилд үйл ажиллагаа явуулж байгаа хувийн цэцэрлэг хамран сургах тойргийнхоо хүүхдийг элсүүлэн авч үнэ төлбөргүй сургасан тохиолдолд хувьсах зардлыг хоёр дахин нэмэгдүүлсэн дүнгээр хүүхдийн хоолны зардлын хамт санхүүжүүлэх өөрчлөлтийг төсвийн тодотголын төсөлд мөн тусгалаа. 
Байнгын хорооны дарга, эрхэм гишүүд ээ, 

Төсвийн зохицуулалттай уялдуулан Монгол Улсын Засгийн газраас боловсруулж, Улсын Их Хуралд өргөн мэдүүлсэн Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай, Ирээдүйн өв сангийн 2022 оны төсвийн тухай хуульд өөрчлөлт оруулах тухай хуулийн төслүүдийг хэлэлцэн шийдвэрлэж өгөхийг хүсье . Баярлалаа.

Г.Дамдинням: Ариунзаяа сайдад баярлалаа. Хууль санаачлагчаас болон Байнгын хорооны өөрийн эрхлэх асуудлын хүрээнд хамаарах төсвийн ерөнхийлөн захирагчдаас асуулт асуух гишүүн байна уу. Нэрээ өгнө үү. Г.Мөнхцэцэг гишүүнээр тасалъя. 
Ц.Мөнхцэцэг гишүүн.

Ц.Мөнхцэцэг: Улаанбаатарын хэмжээнд хамран суралцах боломжгүй цэцэрлэгийн хүртээмжгүйн улмаас одоо маш олон хүүхдүүд цэцэрлэг завсардаж байгаа. Тэгэхээр нийтдээ 61 мянган цэцэрлэгийн насны  хүүхэд байгаагаас одоо 33 мянган хүүхэд нь цэцэрлэгт хамрагдаж чадахгүй байгаа. Тийм учраас энэ төсвийн тодотголыг даган өргөн барьсан энэ тогтоолыг бид нар дэмжиж байна. 
Сургуулийн өмнөх боловсрол хувь хүний хөгжлийн танин мэдэхүйд хамгийн чухал үе шат байгаа. Энэ шатанд Монголын төрөөс энэ бүх хүүхдүүдээ тэгш хамран суралцах энэ боломжийг гаргаж өгөх ёстой. Тэгээд энэ тогтоолын төсөл дээр ийм хоёр тодруулах шаардлага бол байна. 
Г.Дамдинням: Мөнхцэцэг гишүүн ээ. Энэ хоёрдугаар асуудал. 
Одоо бол төсөвтэй холбоотой хоёрдугаар асуудлыг л сая хэлэлцэх асуудлаа батлаад хоёрдугаар асуудал л даа. Тэгээд одоо төсвийн тодотголынхоо асуудлыг л ярилцъя.

Чинзориг гишүүн.

С.Чинзориг: Номин сайдаас 2 юм тодруулъя. Бид чинь одоо хүн ардаа соён гэгээрүүлнэ, соёлжуулна, тэгээд Соёлын яам хэрэгтэй гээд л шинэ яам байгууллаа л даа. Тэгээд үр дүн нь хэр гарах гээд байгаа юм мэдэхгүй. Тэгээд төсвийн тодотголоос чинь хэдэн соёлын төвийг чинь хасна гээд ороод ирчихсэн байх юм. Соёлын төвөө тэгээд хамгаалаад бариулчихаж чаддаггүй Соёлын яамны хэрэг байгаа юм уу, үгүй юу. Тэгээд соёлын төвгүй юм бол яаж одоо энэ иргэдийг чинь соён гэгээрүүлэх юм. Хөдөөний хүн болгон  Улаанбаатарт орж ирээд энэ томоохон театруудад чинь ороод соён гэгээрээд байж чадахгүй шүү дээ. Тэгээд 5-хан соёлын төвийг хасчихсан байх юм. Энэ одоо ямар учир учиртай юм. Яахаараа одоо тэгээд Соёлын яам байгуулж байгаа юм. Бие даасан яамтай болгож өг гээд байдаг. Түүнийгээ одоо тэр засаг дээр хамгаалаад байж чаддаггүй юм уу. Сангийн яам нь одоо та бүхний үгийг тоодоггүй юм уу? 
Хоёр дахь асуудал нь, Засгийн газрын үйл ажиллагааны хөтөлбөрт туссан нэг асуудал бий. Засгийн газрын үйл ажиллагааны хөтөлбөрийн хэрэгжилтийг ярихад бас ярьж л байсан. Өөрөөс чинь асууж л байсан. Бас нэг жаахан ажил явж байгаа гээд яриад байсан. Тэгээд одоо төсөв нь байна уу, хасаад хаячхав уу? Нөгөө Орхоны хөндийн би яг одоо нэрийг нь сайн бүрнээ хэлж чадахгүй. Орхоны хөндий нэг цогцолбор байгуулна гэсэн, ийм байгаа. Тэгээд энэ төсвийн тодотголын хөрөнгө оруулалтын жагсаалтыг харахаар олдохгүй байх юм. Би хайгаад олохгүй юм. Тэр маань байна уу байхгүй юу. Та Засгийн газрын үйл ажиллагааны хөтөлбөрийн хэрэгжилт ярьж байхад хэрэгжиж байгаа үйл ажиллагаа нь эхэлчихсэн гээд яриад байсан. Тэгээд тэр чинь одоо тэгээд энэ төсвийн тодотголоор байна уу, байхгүй болчхов уу, хасагдчихсан юм болов уу энэ хоёр  асуултад хариулт өгөөч. 
Г.Дамдинням: Ажлын хэсгийн 1 дүгээр микрофон, Номин сайд харуулъя. 
Ч.Номин: Чинзориг гишүүний асуултад хариулъя. Соёлын салбарын хувьд нийтдээ 97 төсөл, арга хэмжээ хэрэгжиж байгаа. Энэ хүрээнд шилжин хэрэгжиж байгаа 63 арга хэмжээ байгаа. Энэ шилжин хэрэгжиж байгаа 63 арга хэмжээн дотор эхэлсэн соёлын төвүүдээ одоо дуусгахаар үргэлжлүүлэн авч үлдэж байгаа. Шинээр эхэлж байгаа соёлын төвүүд дээр тантай санал нэг байна. Одоо тодорхой хэмжээнд төсвийн тодотголоор ингээд хойшлогдсон соёлын төвүүд бол байгаа. Үүнийг мэдээж одоо ирэх оны төсөв дээр оруулахаар ажиллана. Энэ удаад бол улс орны нөхцөл байдал, тулгамдаж байгаа асуудал учраас энэ ерөнхийдөө шийдвэр гарч эндээс соёлын төвүүд хасагдсан байгаа. Таны хэлж байгаа Хану, Хүннүгийн хөндийд мэдээллийн төв шилжих төсөл арга хэмжээн дээр байгаа учраас энэ арга хэмжээ ажил нь эхлээд явж байгаа. 
Г.Дамдинням: Тодруулах юм уу, Чинзориг гишүүн 1 минут тодруулъя.

С.Чинзориг: Юм асуухгүй өнгөрөөх юм бол манай Энх-Амгалан сайд гомдох байх бас адилхан нэг асуулт асууя. Орон нутагт ажиллаж байгаа мэргэжлийн сургалт үйлдвэрлэлийн төвүүд чинь нөгөө тэтгэмж мөнгөн урамшууллаа өгөхгүй байна гээд бөөн хэлтэй байсан, Энх-Амгалан сайд би танд бас хөдөө орон нутагтаа хаврын чуулганы завсарлагаар явахад хэлж байсан. Энэ төсвийн тодотголоор энэ сургуулиуд, цэцэрлэгүүд болон үйлчилгээний ажилчид тэтгэмж, урамшуулал авахаар болж байгаа юм байна. Тэгэхээр энэ орон нутагт одоо үйл ажиллагаа явуулж байгаа МСҮТ-үүд танай яамны харьяанд шилжиж очсон. Тэд энэ МСҮТ-дийн үйлчилгээний ажиллагсдын нөгөө тэтгэмж урамшууллынх нь зардал төсвийн тодотголд туссан уу, суусан уу суугаагүй юу?
Г.Дамдинням: Энх-Амгалан сайд хариулъя.

Л.Энх-Амгалан:  МСҮТ-тын 1200 багш нар нэг ийм юу гаргаад байгаа юм . Энэ бол өмнө нь угаасаа СӨБ-ын түвшинд 2019 онд та сайд байхдаа багш нарын цалинг нэмнэ гэж ярьж байгаад цалин нэмээгүй, цалингийн нэмэгдэл чинь энэ урамшуулал, үр дүнгийн урамшуулал байна шүү гээд үр дүн тооцдоггүй нэг ийм тогтолцоо нэвтрүүлчихсэн юм байна билээ. Тэгээд үүнийг нь одоо сая бид нар тэр цалингийн доод хэмжээ 850 мянга дээр энэ үр дүнд тооцдоггүй жигд олгодог хавтгайруулж олгодог 95-96 хүнд нь олгодог үүнийг цэгцлэх нь зүйтэй юм байна гэдэг үүднээс ЕБС, СӨБ-ын түвшинд ийм нэмэгдэл бид нар бий болгосон. Ийм урамшуулал энэ цалин дээр нь нэмж олгосон. Тэгээд түүнтэй л барьцаж байгаа нэг ийм хэлбэр гарч ирээд байгаа юм. Тэгэхдээ ерөнхийдөө МСҮТ-ийн багш нар чинь өөрсдөө ерөнхийдөө нөгөө ТҮ-гийн ажилчдын 5 дугаар зэрэглэл рүү очиж байгаа учраас энэ нэмэгдлээ л аваад явна. Түүнээс биш яг нөгөө СӨБ-оос өмнө.

Г.Дамдинням: Чинзориг сайд нэмээд 1 минут авах юм уу.
С.Чинзориг: Би МСҮТ-ийн багш нарын цалинтай холбоотой асуудлыг нь асуугаагүй шүү дээ. Нөгөө төрийн үйлчилгээний бага албан тушаалын ажиллагсдын тэтгэмж, урамшуулалтай холбоотой асуудал орон нутгийн МСҮТ-ийн ажилчид чинь энэ тэтгэмж урамшуулал өгөхгүй байна гээд үг хэл болоод байгаа юм. Тэгэхээр сургууль, цэцэрлэг чинь бол одоо ингээд буцаагаад нөгөө төвлөрсөн төсөвт ороод дээр нь цалин нэмэгдээд ингэх юм бол засрах гэж байгаа юм байна . Сайжрах гэж байгаа юм байна. Тэр орон нутагт ажиллаж үйл ажиллагаагаа явуулдаг тэр МСҮТ-ийн үйлчилгээний ажилчдын тэтгэмж, урамшууллын зардал нь энэ удаагийн төсвийн тодотголоор сууж орж ирж байгаа юм уу, үгүй юм уу. Ажиллагсдын асуудлыг би асуугаад байх юм. 
Г.Дамдинням: Энх-Амгалан сайд хариулъя.

Л.Энх-Амгалан:  Энэ МСҮТ-ийнх ТҮ-гийн 1-3 дээр байсан ажилтнууд бол бүгд нөгөө салбартаа буцаж ирнэ гэдэг шиг боловсролынхоо салбарт байгаа учраас нэгд угаасаа ТҮ-гийн 1-12 чинь бүгдээрээ 5 дугаар шатлал руу очиж байгаа шүү дээ. Нэгдүгээр асуудал. Үүгээр бол цалин нэмэгдэж байгаа гэж ойлгож болно. 
Хоёрдугаарт нь, сая төгрөг хүртэлх цалинтай улсуудын төлж байгаа нийгмийн даатгалын шимтгэлийнх нь 50 хувийг яг одоо 1 сарын 1 хүртэл  буцаан олгоно гэдэг үүднээсээ энэ тодорхой орлогууд нь нөгөө нийгмийн даатгалын шимтгэлийн 50 хувь нь одоо орлого болж үлдэх ийм л эх үүсвэрүүд суусан байгаа.
Г.Дамдинням:  Жаргалмаа гишүүн асуулт асууя.

Б.Жаргалмаа: Та бүхнийхээ өдрийн амгаланг айлтгая. Би хэд хэдэн зүйлийг тодруулъя гэж бодож байна . Эхлээд Боловсролын сайд Энх-Амгалан сайдаас нэг зүйлийг тодруулъя. Улсын хэмжээнд нийтдээ 107075 хөгжлийн бэрхшээлтэй иргэн хөдөлмөрт хамрагдаж чаддаггүй 98 мянган ажилгүй 6775 иргэн хөгжлийн бэрхшээлтэй иргэд гэдэг ингээд байна. Манай дүүргийн хэмжээнд 7411 иргэн байгаа. Хөгжлийн бэрхшээлтэй хүүхдээ асарч байгаа эцэг эхчүүдийн тоо ч гэсэн бараг л үүнтэй адилхан. Гэтэл өнөөдөр Сонгинохайрхан дүүргийн 5 дугаар хороонд баригдахаар бэлтгэгдэж байсан тусгай хэрэгцээт хүүхдийн сургуулийн барилга 320 суудалтай энэ ажил бүр ингээд гацчихсан. Тэгээд энэ ажлыг ер нь яаж явуулах вэ? Хөгжлийн бэрхшээлтэй иргэдийн хүүхдүүдийг сургууль, цэцэрлэгт хамруулах, эргээд ижий аавыг нь ажилтай байлгах энэ тал дээр ер нь яам ямар бодлого баримталж байгаа юм бэ? Энэ тал дээр та тайлбар хэлж өгөөч. 
Ер нь сургууль, цэцэрлэгийн асуудлыг бүрэн шийдвэрлэнэ гэж яам хариуцна гэж хэлсэн боловч ийм асуудал үүссэн. Нөгөөтээгүүр манай 37 дугаар хороон дээр нэг цэцэрлэг концессоор баригдаж байсан юм байна билээ. Тэгээд түүнийг 4.6 тэрбумаар худалдаж авах байсан чинь нөгөө гүйцэтгэгч компани 5.2 болсон гээд маргаан үүсгэж үүсгэж арай гэж 4.6-даа энэ жил уг нь авна гэж байсан чинь одоо энэ төсвийн тодотголоор хасагдаад 960 болоод ороод ирсэн. Эргээд энэ цэцэрлэгээ худалдаж авах боломжгүй болчихсон. Сургууль, цэцэрлэг дээр бид нар хангалттай төсөв хөрөнгө тавиад одоо сургууль, цэцэрлэгийн асуудлаа шийдвэрлэе гэж байсан чинь энэ асуудал ингээд гацчихсан. Энэ асуудлыг хэрхэн яаж шийдвэрлэх вэ? 
Нөгөөтээгүүр Соёлын сайдаас би бас нэг зүйлийг тодруулъя. Сонгинохайрхан дүүргийн 5 дугаар хороонд баригдаж байгаа хүүхэд залуучуудын театрын барилгын дотоод засал чимэглэл болоод дотоод засварын санхүүжилт байхгүйн улмаас бас ингээд гацсан асуудал үүссэн байгаа. Ажлын хэсэг гараад ажиллаж байгаа гэж бодож байгаа. Гэтэл дотоод заслаа хийгээгүйгээр барилга, тоног төхөөрөмж худалдаж авна гэсэн нэг ийм төсөв байгаад байгаа. Үүнийг хэрхэн яаж зохицуулах вэ? Үнэхээр улс орны төсөв мөнгө хэцүү байгаа нь үнэн. Гэхдээ бид нар яг ажлыг шат дараатайгаар явуулах тэр боломжийг нь хангах үүднээс энэ мэт асуудал дээр ер нь ямар арга хэмжээ авч байгаа вэ гэдэг зүйлийг тодруулж өгөөч. Мөн одоо хоолгүй болж байж гэж олон нийт шүүмжилж магадгүй. Гэхдээ нөгөө Үндэсний төв номын сангийн барилга, энэ Хүүхэд, залуучуудын театрын барилгын асуудал, Байгалийн түүхийн музейн асуудлаа хэрхэн яаж шийдвэрлэж байгаа вэ гэдэг дээр та бүхэн олон нийтдээ нэг мэдээллийг өгөөч.
Г.Дамдинням: Энх-амгалан сайд хариулъя.

Л.Энх-Амгалан:  Бид нар энэ хөгжлийн бэрхшээлтэй иргэд болон энэ хөгжлийн бэрхшээлтэй иргэдийн хүүхдүүдийг одоо сургууль, цэцэрлэгт тэгш хамруулах ямар боломж байна вэ гэдгийг нэлээн хайж, хүүхэд бүрт ийм боломж олгох хувилбаруудыг нэлээн судалж байгаа. Өнгөрсөн намраас хойш манай Хөдөлмөр, нийгмийн хамгааллын  сайд Ариунзаяа, Эрүүл мэндийн сайд Энхболд бид 3 энэ чиглэлд өмнө нь 118 билүү, 3 сайдын хамтарсан хэрэгждэггүй тушаал байсан юм билээ. Тэгэхээр нэг хэрэгждэггүй байсан тушаалыг ерөнхийдөө амьдралд хэрэгждэг ийм тушаал болгоё, эрүүл мэндийн үйлчилгээг нь яах юм, халамжийн үйлчилгээг нь яах юм, ингээд эд нарын хөдөлмөр эрхлэлтийн асуудал болон хүүхдийнх нь цэцэрлэг, сургуулийн хүртээмжийн асуудлууд дээр тодорхой ямар шийдлүүд байж болох вэ гэсэн нэлээн шийдлүүд ярьж байгаад 3 сайдын хамтарсан ийм тушаал гаргаж байгаа. Тэгээд шинэлэг юм нь юу вэ гэвэл ерөнхийдөө энэ хөгжлийн бэрхшээлтэй хүүхдүүдийн зовлонг нь сайн ойлгодог, эцэг, эх болон асран хамгаалагчдаас нь энэ цэцэрлэгт тодорхой ажиллуулах эсхүл сургуульд ажиллуулах ийм боломжоор нь хангаж үзвэл яасан юм бэ гээд бид нар эцэг, эхчүүдийн дунд судалгаа хийсэн. Тэгээд энэ судалгаагаар үндсэндээ ийм мэргэжлийн үнэмлэх дипломууд байдаггүй учраас үүнийг Хөдөлмөр, нийгмийн хамгааллын яам дээр байгаа богино хугацааны сургалтаар яг хэдэн хүнийг хамруулж болох юм. АШУС дээр байгаа хөгжлийн бэрхшээлтэй иргэдийн сувилагчийн болон сэргээн засах эмчилгээний чиглэлээр богино хугацааны сургалтад орж сертификатжуулж явах нь их үр дүнтэй юм байна гэсэн нэг ийм зүйлүүдийг бас эхлүүлэхээр ингэж харж байгаа. 
Тэгэхээр тодорхой үр дүнд хүрэх болов уу гэж бодож байна. Байнгын хорооноос гарсан манай Ундрам гишүүнээр ахлуулсан ажлын хэсэг энэ хөгжлийн бэрхшээлтэй иргэд болон тэгш хамран сургах чиглэлээр өнөөдрийн байгаа нөхцөл байдлууд юу байгаа юм, цаашдаа ер нь ямар асуудлыг шийдэх вэ гэдэг нэлээн том ажлын хэсэг гарчихсан байгаа учраас энэ ажлын хэсэгтэй бас хамтарч 3 яам нэлээн ажиллана. Тэгээд энэ ажлын хэсгээс гарсан тодорхой зөвлөмжүүдийн дагуу энэ асуудлуудаа хэрэгжүүлээд явах ийм боломжууд байх болов уу л гэж харж байгаа. 2022 оны онцлог жил юу байв гэвэл, ямар ч байсан бид нар тэгш хамран сургах чиглэл рүү энэ ердийн сургуулиуд дээр хөгжлийн бэрхшээлтэй хүүхдүүдийг сургах нэлээн хэдэн төвүүдийг барьж байгуулсан байгаа юм. Хөдөө орон нутагт байгуулсан байгаа, Улаанбаатар хотод ч гэсэн байгуулсан байгаа. Одоо хамгийн гол асуудал бол багш нарын асуудал дутагдалтай байгаа юм. Тэгэхээр энэ багш нарыг давтан сургах чиглэлд үүнийг нэлээн анхаарч хандуулахгүй бол яг өнөөдөр ерөнхий боловсролын сургуульд байгаа багш нар маань яг энэ хөгжлийн бэрхшээлтэй хүүхэдтэй ажиллаад эхлэхээр бас жоохон асуудлууд үүсэж байгаа. Амьдрал дээр үүсэж байгаа асуудлууд гарч байна. Тэгэхээр энэ чиглэл рүү бас нэлээн тодорхой бодлогын арга хэмжээгээ авъя гэсэн ийм төлөвлөлтүүд хийгдэж байгаа гэж хэлж болно.
 Таны сая асуусан, тэр Сонгинохайрхан дүүрэг дээр баригдахаар хүлээгдэж байгаа энэ асуудал бол нөгөө газраас болж нэлээн юм нь хойшилсон байгаа юм байна. Одоо гол асуудлууд нийслэл дээр байдаг. Одоо энэ жил чинь бараг 6 объект л газаргүйгээс болоод газрын асуудал шийдэж чадахгүйгээс болоод ингээд тендерүүд нь хойшлогдчихож байна шүү дээ. Түүнтэй л уялдсан ийм асуудал байгаа юм байна гэж надад хэллээ шүү дээ. Энэ дээр Нансалмаа дарга нэмж хариулт хэлэх үү. Энэ объект дээр юу болоод байгааг.
Г.Дамдинням: ажлын хэсгийн 4 дүгээр микрофон дээр очоод ярьчих. Боловсрол, шинжлэх ухааны яамны Хөрөнгө оруулалтын хэлтсийн дарга Нансалмаа.
С.Нансалмаа: Жаргалмаа гишүүний асуултад хариулъя. Сонгинохайрхан дүүргийн тусгай хэрэгцээтэй сургуулийн барилгын асуудал бол тендер нь зарлагдаагүй байгаа. Гол гарсан шалтгаан гэвэл газрын асуудалтай байгаа юм. Тэгээд газрын асуудал хэрвээ шийдэгдчихвэл худалдан авах ажиллагааг нь зарлаад явах боломжтой. Ийм учраас худалдан авах ажиллагаа зарлагдаж, гэрээ байгуулагдаагүй учраас санхүүжих дүн нь буураад батлагдсан байгаа. Тодотголоор буурсан санал явж байгаа юм.
Г.Дамдинням: Жаргалмаа гишүүн тодруулъя.

Б.Жаргалмаа:  Энх-Амгалан сайд хариулсан учраас Энх-Амгалан сайдаас тодруулаад асуучихъя гэж бодож байна. Тэр 4.6-гаар цэцэрлэг худалдан авах гэрээ хийгдээд яг ажил явах гэсэн чинь дахиад хасагдчихсан. Тэгэхээр энэ асуудлыг яг яаж шийдвэрлэх вэ гэдэг дээр та бас тайлбар хэлээч. Ер нь байнгын асаргаа шаардлагатай хүүхдүүдээ асарч хамгаалж байгаа эцэг, эхчүүд маань өөрсдөө хүүхдүүдээ асарч хамгаалж байгаа. Түүн дээр 20 хувийн нэмэгдлийг хуулиар олгогддог юм байна. Яг таны түрүүн хэлсэн нөгөө мэргэжлийн бус гэдэг шалтгаанаар олгогдохгүй байгаа. Нэгэнт ажил үйлчилгээ явуулж байгаа тэр хүмүүстээ 20 хувийг олгодог тал дээр та бас анхаарч ажил ажиллана биз. Соёлын сайдаас хариулт авъя.

Г.Дамдинням:  Ажлын хэсгийн 1 дүгээр микрофон. Номин сайд.

Ч.Номин: Жаргалмаа гишүүний асуултад хариулъя. Сонгинохайрхан дүүргийн хүүхэд, залуучуудын театрын хувьд таны хэлж байгаа үнэн, анхнаасаа энэ барилгыг үүсгэж бий болгохдоо ямар нэгэн интерьер зураггүйгээр хийсэн байсан. Ер нь бол соёлын салбарын соёлын төвүүд театруудыг барихдаа эхлээд үйл ажиллагааныхаа концепцыг бүрэн гаргах ёстой байдаг. Үйл ажиллагааны концепц нь буюу дотор нь ямар үйл ажиллагаа хийх гэж байгаа вэ гэдгээ тодорхойлсноор цаашлаад дотоод интерьер болон тэнд хэрэгцээ шаардлагатай тоног төхөөрөмжийн хэрэгцээг гаргаж байж явах нь зүйтэй байдаг. Энэ ажил бол бид нарт 2021 онд шилжин орж ирсэн орон нутгийн төсөв дээр байж байгаад, тэгээд бидний хувьд 2022 оны 3 сард үйл ажиллагааны концепцыг бий болгох ажлын хэсгийг бий болгосон. Ингээд эндээс бид нар үйл ажиллагааныхаа концепцыг гаргаад явж байгаа. Барилга, хот байгуулалтын яаманд бол бид нар дотор интерьер зургийнхаа даалгаврыг өгсөн байгаа. Тэгэхээр энэ дээр интерьер зураг маань хийгдэнэ. 
Ингэснээр бид нар 2023 оны төсөвт одоо энэ интерьер засварын төсвийг оруулах боломжтой болно. Тоног төхөөрөмжийн хувьд 2022-2023 оны хугацаанд хэрэгжүүлэхээр одоо  Төсвийн тухай хуульд орсон байгаа. Энэ төсвийн хувьд бол тодорхой хэмжээний төсөв нь бол буурсан байгаа. Төсвийн тодотголоор 700 сая төгрөг болж буурсан байгаа. Ер нь энэ соёлын төв болон театруудын тоног төхөөрөмж нь угсралтын нэг хэсэг байдаг. Өнөөдрийг хүртэл энэ соёлын салбарт баригдаж байгаа соёлын төв, соёлын театруудын хувьд одоо тоног төхөөрөмжийг барилгын нэг хэсэг гэж үзэхгүйгээр тусад нь хийж авсан. Ингэснээр маш олон соёлын төвүүд тоног төхөөрөмжгүй байгаа. Тэгэхээр үүнийг өөрчлөхийн тулд Барилга, хот байгуулалтын яамтай хамтран хоёр сайдын хамтарсан тушаал гаргасан. Яг энэ тохиолдолд тоног төхөөрөмжийнхөө жагсаалтыг одоо энэ үйл ажиллагааныхаа концепц дээр тулгуурлан гаргаж ажиллаж байгаа. Тэгэхээр 2023 ондоо энэ хүүхэд залуучуудын театрыг бүрэн хэмжээнд ашиглалтад оруулахаар ажиллаж байна.
Г.Дамдинням: Жаргалмаа гишүүний яриад байгаа юм бол их зөв юм шүү. Тэгээд нөгөө сургууль, цэцэрлэг нэг загварын зургаар болоод байдаг юм байна билээ. Энэ музей энэ юмнууд чинь бол бас өөр, өөрийн гэсэн онцлогтой. Говьд нэг өөр, хангай газар нэг өөр, шинжлэх ухааны музей нэг  өөр, өөр байдаг учраас тэр концепцуудаа та нар Засаг дээрээ яриад төсөв боловсруулахдаа бас анхаарахгүй бол болохгүй юм байна билээ шүү. Нэг барилга бариад хаячихдаг дараа нь нөгөөдхийг нь дүүргэх гэж бас дахиад барилгаасаа их зардал гарах юм байна билээ шүү дээ тэр чинь. 
Ундрам гишүүн.

Ч.Ундрам: Соёлын сайдаас асууя. Энэ төсвийн тодотголоор  би зөв харсан уу, үгүй юу. Тоолсноор 8 соёлын төвийг хасаж байгаа юм байна гэж ойлгож байна. Тэгээд энэ төсвийн тодотголд үлдэж байгаа нь 13 аймгийн 34 сумдад соёлын төв баригдахаар үлдэж байна гээд, шүүгээд үзэхээр ямар зарчмаар заримыг нь үлдээгээд, заримыг нь одоо ингээд оруулж ирсэн юм бэ? Сангийн яамнаас хэлж байна л даа. 4 сарын 15 гэхэд гэрээ нь хийгдчихсэн бол бид нар хасахгүй, хийгдээгүй бол хасна гээд тэгсэн байна. Тэгээд манай энэ жишээлбэл Сэлэнгэ аймгийн Ерөө сумын соёлын төв нь гэрээ нь хийгдчихсэн гэсэн надад мэдээлэл сумаасаа өглөө л дөө. Тэгэхээр энэ одоо ямрыг нь хасаад, ямрыг нь хасахгүй үлдээж байгаа юм бэ, нэгдүгээрт.

Хоёрдугаарт, Бээжин хотод Монгол Улсыг сурталчлах төв барина гээд өмнөх Байнгын хороон дээр яригдаад байсан. Тэгэхээр энэ хасах жагсаалтад орж ирээгүй байна л даа. Энэ төв чинь одоо баригдахаар болж байгаа юм уу, үгүй юм уу. Энэ ямар учиртай асуудал юм бэ. Надад маш их хүмүүс хандаад байна л даа. Эдийн засгийн хямралтай энэ хүнд хэцүү үед зарим сумд маань өөрсдөө соёлын төвгүй байхад юун гадаадад тийм байшин барилга барих асуудалгүй гээд олон нийтийн дургүйцэл маш их хүрч байна. Тэгэхээр энэ дээр би тайлбар авмаар байна. 
Дараа нь төсвийн тодотгол дээр ингээд салбаруудын задаргааг харахаар манай энэ боловсролын салбарын хэмнэлт хамгийн өндөр харагдаад байна. Тэгээд энэ бол надад харамсалтай санагдаад байна. 112 төсөл арга хэмжээний санхүүжих дүнг одоо жишээлбэл бууруулчихсан байгаа юм. Тэгээд өнөөдөр бид нар хүүхдүүд рүүгээ чиглэсэн, ялангуяа боловсролын салбарын хөрөнгө оруулалтыг танахад энэ нь 10-20 жилийн дараа эргээд эдийн засгийн дарамт болно шүү. Энэ дээр та бүхэн маань Сангийн яам, Засгийн газар маш сайн анхаараасай гэж хүсэж байгаа юм. Цааш цаашдынхаа энэ төсвийн бодлого дээрээ, тэгээд эхний хоёр асуултдаа Соёлын сайдаас хариулт авъя. 
Г.Дамдинням: Ажлын хэсгийн 1 дүгээр микрофон Номин сайд.

Ч.Номин:  Ундрам  гишүүний асуултад хариулъя. Соёлын салбарын хувьд бол нийтдээ 97 төсөл арга хэмжээ 2022 онд хэрэгжихээр Төсвийн тухай хуулиар батлагдсан байсан. Үүний 64 нь шилжих, шинээр 34 төсөл арга хэмжээ байсан. Энэ 34 төсөл арга хэмжээнээс нийтдээ 13 төсөл арга хэмжээ хасагдаж байгаа. Үүний таны хэлсэнчлэн 8 соёлын төв бол хасагдаж байгаа. Эдгээр соёлын төвүүд нь хэрвээ гэрээгээ хийгээгүй байсан тохиолдолд хасагдаж байгаа. Таны хэлсэн Сэлэнгэ аймгийн хувьд 2 ажлын маань тендер нь бүрэн зарлагдсан байсан боловч гэрээ нь хийгдээгүй байсан. Тэгэхээр зарчмын хувьд нэг зарчим Сангийн яамнаас барьсан учраас эдгээр 2 байгууллага маань одоо орон нутагт шилжсэн тендер байсан. Тэгэхээр эдгээр 2 төсөл маань гэрээ хийгдээгүй байсан. Зарчмаас болоод хасагдаж байгаа 2 төсөл байгаа. Бас жаахан зөрүүтэй ойлголт өмнөх удаа өгсөн байна. Үүнийг би бас тодотгож хэлье гэж бодож байна. Ер нь Засгийн газрын үйл ажиллагааны хөтөлбөрт Монгол Улсыг дэлхийд сурталчлан таниулах,  Монгол Улсыг судлах соёл судлалын төвийг их сургуулиудыг түшиглэн байгуулна гэж байсан. Энэ хүрээнд манай яамнаас 10 улсын 42 соёл судлалын төв дээр судалгаа хийсэн. Энэ хүрээндээ бид нар энэ соёл судлалынхаа төвүүдийг үүсгэн байгуулахаар яригдаж байгаа. Энд ямар нэгэн байшин барилга баригдахаар бол биш байгаа. Таны ярьж байгаа Хятадад хийгдэх ажил бол Гадаад харилцааны яамны ажлын чиг үүргийн хүрээнд байгаа бөгөөд энэ нь одоо тэр газрын элчин сайдынхаа яамыг түшиглэн соёлын түгээн дэлгэрүүлэх төв гэж яригдаж байгаа болохоос биш ямар нэгэн байшин барилга гэж байгаагүй. Ер нь олон улсад кота институт ч гэдэг юм уу, одоо Швейцарын хөгжлийн агентлаг ч гэдэг юм уу, тухайн улсынхаа соёлыг түгээн дэлгэрүүлэх зорилготой ийм үйл ажиллагаа явуулдаг төвүүдийг бий болгоно.
Үүнийг хийхдээ тухайн улсад байгаа их сургуулиудыг түшиглэн хийнэ гэсэн ийм чиглэлээр байгаа. Үүний нэг жишээ Кембрижийн их сургуулийн дэргэд байдаг монгол судлалын төв байгаа. Энэ хүрээнд ярьсан. Тэгэхээр өмнөх удаад ташаа мэдээлэл өгсөн байна. Уучлаарай.

Г.Дамдинням:  Анужин гишүүн.

П.Анужин: Баярлалаа. Боловсролын яам, Сангийн яамнаас асуулт байна. Энэ сургуулийн гал тогооны тоног төхөөрөмжийн шинэчлэлээс 1 тэрбум 600 сая төгрөг хасчихсан орж ирж байна. Энэ хасалтыг хийсэн хүмүүс нэг бол хүүхэдгүй, эсвэл үр хүүхэд нь хувийн сургуульд өндөр үнэтэй хоол өөрсдөө авч өгдөг. Ийм аав ээж нар үүнийг хассан байх. Уншихдаа гал тогооны тоног төхөөрөмжийг нь солих гэж байгаа юм байна гээд л уншаад хасчихсан байх. Үүний чинь цаана өөр зүйл явж байгаа л даа. Бид нар өнөөдөр Монгол Улс хүүхдүүддээ 900-хан төгрөгийн хоол өгч чадаж байгаа. Сая өнгөрсөн жил хөөцөлдөж байж 1600 төгрөг болгосон. Энэ 900 төгрөгийн чинь бараг 70 хувь нь түрээсэндээ, ашгандаа явчихдаг. Тэгээд хүүхдүүдийн ам руу өчүүхэн бага мөнгө нь хоол болж очдог. Тэгэхээр бид нар үр хүүхдээ эрүүл хоолоор тэтгэе. Улсаас төсөвлөн өгч байгаа энэ мөнгөндөө нэг шим тэжээлтэй хоол бүрэн өгчихье гэдэг хууль баталсан шүү дээ. Сургуулиудыг бид нар сургуулийн хүүхдийн хоолон дээр ашиг хийдэг. Сургуулийн хүүхдийн хоолон дээрээс бид нар ямар нэгэн компани баяжиж хөлждөг энэ байдлыг зогсооё гэж бид нар энэ хуулийг баталсан шүү дээ. Тэгээд түрээсийн газраа гаргачихаар зэрэг сургуулиуд чинь ямар ч тоног төхөөрөмжгүй нэг ширхэг аяга халбагагүй үлдэх гээд байгаа юм. Би Сангийн яамнаас асуугаад байгаа. Энэ гал тогооны асуудал гэдэг чинь ирээдүйн монгол хүний суурь, эрүүл мэндийн асуудал байхгүй юу. Түүнээс зүгээр гал тогоо танах аяга шанага яриад байгаа юм биш. Ирээдүйд монгол хүн эрүүл байх юм уу, эрүүл байхгүй юм уу. Ингээд 900 төгрөгөөс ашиг хийгээд ингээд явуулаад байх юм уу. Тэгээд очиж, очиж хасах, танах мөнгө нь хүүхдийн хоол байх юм уу. Ийм хасалт ийм төсвийн тодотгол хийж болохгүй. 
Энэ сургуулиас өгч байгаа үдийн хоол нь хүүхдүүдийн бүхэл бүтэн нэг өдрийнх нь хоол болж байгаа айлууд дүүрэн байна. Өнөөдөр тэгээд яаж энэ мөнгөнөөс ингэж хасаж, ийм юм оруулж ирж чадав? Үүнийг Боловсролын сайд Энх-Амгалан та мэдэж байгаа юу, харсан уу? Үүнийг бид нар улаан цээжээрээ хамгаалах юм бол хүүхдийн эрүүл мэнд, цэцэрлэг гээд л бид нар яриад байна. Сонгинохайрхан дүүргийн зүгээр мөрөөрөө баригдаад явж байгаа 150 ортой 2 цэцэрлэгийн төсвөөс 90 хувь хасаад оруулаад ирж байгаа. Ингэж ард түмэнд ярихдаа нэг гоё юм ярьдаг. Цаасан дээр үзүүлж орж ирэхээрээ ингээд хулгайч шиг ингээд хасчихдаг. Бид нарын одоо яриад байгаа гол концепци чинь цэцэрлэгжүүлэх асуудал шүү дээ. Тэгээд яагаад цэцэрлэгээс ингэж хасаж байгаа юм. Яагаад хүүхдүүдийн идэж уух энэ нэг аягахан хоолноос бид нар ингэж мөнгө хасаж оруулж ирж байгаа юм бэ. Ийм юм байж болохгүй. Өөр юм олдохгүй байна уу. Тэр эм, эмнэлгийн хяналтын ямар газар ч билээ өчнөөн том байранд хүн нь цөөдчихсөн, байр нь томдчихсон, тэгээд жилийнх нь түрээс нь өчнөөн төгрөг болсон газар байна шүү дээ. Хэмнэх мөнгө олдохгүй байна уу? Өөр хэмнэж хасах мөнгө, хүүхдүүдийн энэ идэж байгаа аяга хоол руу орох энэ ходоод руу нь орох мөнгөнөөс өөр хэмнэх мөнгө та нарт олдохгүй байна уу? Сангийн яамнаас хариулт авмаар байна. 
Г.Дамдинням: Энх-Амгалан сайд эхлээд хариулчихъя. Дараа нь Сангийн яам.

Л.Энх-Амгалан: Хүүхдүүдийн идэх мөнгөнөөс ч хасаагүй л дээ. Анужин гишүүнээ нөгөө таныг бас тодорхой манлайлал үзүүлээд өөрийнхөө тойргийн сургуулиуд дээр энэ гал тогоо нэг амьсаагаар шийдэгдэж байгаа. Энэ хөрөнгө оруулалт салбарын хувьд сайн хөрөнгө оруулалт болсон гэдгийг бас тодотгож хэлэх ёстой. Тэгээд үндсэндээ одоо бид нар чинь хойд хормойгоо авч, урд хормойгоо нөхдөг нэг ийм л юм руу орчихлоо шүү дээ. Одоо төсвийн хоёр дахь тодотгол хийж байна. Хоёр дахь тодотгол. Эхний тодотголыг ахмадуудын тэтгэврийг 500 мянга болгоно гээд 630 тэрбум төгрөгийн хэмнэлт хийе гэдэг шийдлийг Их Хурал дээр гаргасан, 630 тэрбум төгрөг. Ингээд дээрээс нь нөгөө талдаа төсвийнхөө орлогыг нэг ч төгрөгөөр нэмээгүй. Ингээд сайд нарын багцаас жигд ийм тодотгол. Тэгээд төсвийн тодотгол гэдэг чинь одоо урсгал зардлаас хасагдаад, хасагдаад одоо хасах юмгүй болчихсон нэг ийм ноорхой дээл шиг л болчихсон шүү дээ. Урсгал зардал талдаа бол энэ цалинг нь багасгахгүй бол одоо өөр юу хасах вэ? Одоо ганц хасаж байгаа зардал бол хөрөнгө оруулалтын зардал л байгаад байгаа юм. Хөрөнгө оруулалтын зардал. Тэгэхдээ хөрөнгө оруулалтын зардлыг хасахдаа бас бүгдийг нь ингээд боловсрол дээр бас харьцангуй гайгүй. Одоо энэрэнгүй гэдэг юм уу даа, энэрэнгүй тэгэхдээ хаалтан дотор хэлье. Энэрэнгүй гэдэг бодлого барьж эхний төсвийн тодотголоос 36 тэрбум төгрөг, саяын төсвийн тодотголоос 110 хэд гэхэд нийт 150-иад тэрбум төгрөг ерөөсөө л үндсэндээ дандаа урсгал зардлаас хасагдаж байгаа юм гээд жигдлээд хасчихаж байгаа юм.  Бүх 2021 оноос шилжиж ирсэн, 2022 онд одоо шинээр эхлэх гэж байгаа объектууд гээд ингээд жигдлээд хасахаар 150-иад тэрбум төгрөг жигд хасагдаж л орж ирж байгаа хэлбэр байгаа юм. 
Тэгээд төсвийн нэгдүгээр тодотголоор 660 тэрбум төгрөгийн хэмнэлт гарга гэсэн, дандаа хөрөнгө оруулалтаасаа хассан. Ихэнх нь бараг 60-70 хувь нь байгаа. Сая хоёр дахь чинь 504 тэрбум төгрөгийн хэмнэлт гаргасан. Ихэнх нь дандаа хөрөнгө оруулалтаасаа л хасаж байгаа шүү дээ. Дандаа хөрөнгө  оруулалтаас.

Энэ төрд чинь өөр хасаад байх юм байхгүй юм билээ. Харин одоо хүүхдийн өнөөдөр таны одоо үүрэг гүйцэтгэж ямар ч байсан хүүхдийн хоолны мөнгийг 1500 төгрөг болгосон. Энэ бол маш том дэвшил болсон. Тэгэхдээ энэ хаанаа ч хүрэхгүй аманд ч хүрэхгүй байгаа. Тэр тусмаа өнөөдөр нийт сургуулиудын чинь бараг 60-70 хувь нь дандаа түрээсийн гал тогоотой учраас үндсэндээ энэ 1500 төгрөгийн чинь бараг 50 хувь нь хүүхдийн ходоодонд биш нөгөө түрээсийн гал тогоо ажиллуулж байгаа хүмүүсийн халаасанд л явчхаж байгаа. Үнэн байдал энэ. Тэгэхээр цаашдаа ингээд энэ сургуулиуд өөрсдийн гэсэн гал тогоотой болж түрээсийн гал тогооноос салж тодорхой 1500 төгрөг хүүхдийнх нь аяга руу ордог болоосой гэсэн нэг ийм л байдлаар асуудалд хандаж байгаа юм. Үүнийг огт мэдэхгүй байгаа асуудал биш, мэдэж байгаа. Бүх тоо баримтуудаа мэдэж байна, бүх объектуудаа мэдэж байна. Тэгэхээр одоо нэгэнт ийм улс төрийн шийдлүүд чинь өөрсдөө ингэж гараад бид нар хаашаа ч үгүй одоо ингээд нэг ийм юм руу л явж байна шүү дээ. Мухар руу явж байна шүү дээ. Одоо өөр яах вэ. Тэгээд жигдлээд 110 тэрбум. Би 110 тэрбум төгрөг хасуулахгүй, нэг ч төгрөг би хасуулахгүй гэж хэвтэж болно. Тэгэхээр нөгөө талдаа хүүхдийн цэцэрлэгийн хүртээмжийг нэмэхэд 100 тэрбум төгрөг гаргаж ирж байна. Жигдлээд энэ аль эх үүсвэрээр гарч ирж байгаа гэхээр нэг хармаанаас аваад нөгөө хармаанаасаа л өгч байгаа нэг ийм л асуудал байгаа шүү дээ. 
Г.Дамдинням: Сангийн яамны Төсвийн хөрөнгө оруулалтын хэлтсийн дарга Дэлгэржаргал. 
Ж.Дэлгэржаргал: Сонгинохайрхан дүүрэг дээр сургуулийн гал тогооны тоног төхөөрөмж дээр 2 тэрбум, цэцэрлэг дээр 2 тэрбум төгрөг батлагдсан. Тэгээд хөрөнгө оруулалт дээр бол төсвийн тодотгол дээр үндсэн нэг л зарчим барьсан нь гэрээ байгуулсан төслүүдийг бол огт хөндөөгүй. Тэгэхээр гэрээ байгуулаагүй, үлдсэн төслүүд дээрээ нэн шаардлагатай бус төслүүдийг хасаад үлдсэн гэрээ, байгуулаагүй төслүүдийг бол тодорхой хэмжээгээр яг ижил хувиар бууруулсан. Тэгэхээр хассан төслүүд дотор бол боловсролын салбар болон эрүүл мэндийн салбарын төслийг хасаагүй. Харин гэрээ байгуулаагүй төслүүдийг бол тодорхой хэмжээгээр бууруулсан. Тэгэхээр сургуулийн гал тогооны тоног төхөөрөмжийн хувьд бол бууруулаад 400 сая төгрөг энэ жил хэрэгжихээр байгаа учраас үлдэгдэл санхүүжилтээ 2023 онд авч яваад хэрэгжих бүрэн боломжтой. 
Нөгөө талдаа тоног төхөөрөмжийн төсөл бол барилга байгууламжийн төслийг бодвол хамгийн хурдан хэрэгжээд гэрээ байгуулаад худалдан авалтаа хийх боломжтой. Тэгэхдээ өдийг хүртэл гэрээ байгуулаагүй байна гэдэг бол тухайн төслийг хэрэгжүүлж, зохион байгуулж байгаа байгууллагуудын үйл ажиллагаатай холбоотой гэж үзэж байна. 
Г.Дамдинням: Анужин гишүүн тодруулъя.

П.Анужин:  Энх-Амгалан сайд гал тогоог та өөрөө ч сая өгүүлбэртээ хэллээ шүү дээ. Хүүхдүүдийнхээ хоолноос  авсан юм биш л дээ гэж. Хоолноос авч байгаа байхгүй юу. Бид нар түрээсийн гал тогоог салгаагүй цагт нөгөө бид хэдийн батлуулсан мөнгө чинь тэр гал тогоо түрээсэлж байгаа хүмүүсийн ашиг руу л явж байгаа гэсэн үг. Бид нар хоолноос нь авч байгаа шүү дээ. Авч байгаа гэсэн үг. Тэгэхээр энэ 1500 төгрөгийг хүүхдийн ам руу хийчих энэ алхмыг хойшлуулах. Хойшлуулахдаа, төр захиргааны ажилчдын хариуцлагагүй байдлаас гэрээ хийгээгүй учраас бид нар хойшлууллаа гэж, яаж ийм зүйл хэлж чадаж байна л гэж би асууя. Яаж ийм зүйл хэлж чадаж байна. Бид нарын буруу юм уу, тэр хүүхдүүдийн буруу юм уу? Зохион байгуулж чадаагүй Яам, тамгын бурууг тэр хүүхдүүд одоо ингээд хүлээх үү? Яаж та нар ийм зүйл хэлж хариулж чадаж байна. Гал тогоо, түрээсийн ашиг хийнэ гэдэг чинь хүүхдийн хоолны мөнгөнөөс хулгайлж байна л гэсэн үг байхгүй юу. 
Г.Дамдинням: Анужин гишүүн үг хэллээ гэж ойлголоо. Балжиннямын Баярсайхан гишүүн.

Б.Баярсайхан: Баярлалаа. Тэгээд төсвийн тодотгол хийхэд Засгийн газар сайд нарынхаа хэр сэтгэлтэй, хэр салбарынхаа бодлогыг мэддэг, хэр хүний төлөө вэ гэдэг дээр төсвийн тодотгол хийгдэж байгаа гэж харна. Ер нь бол тэгэх ёстой. Тэгээд аливаа тухайн салбарын сайд буюу одоо салбарыг тэргүүлж байгаа хүн нь хэр өөрийнхөө салбарыг хамгаалж, энэ нь нэгдүгээрт юм шүү, энэ нь хоёрдугаарт юм шүү гэж эрэмбэлж байгаагаас энэ төсөв, төсвийн тодотгол бол маш их шалтгаалж байгаа. Тэгэхээс биш Ерөнхий сайд бүх салбарыг бол мэдэхгүй шүү дээ. Сангийн яам ч гэсэн. 
Тэгэхээр би Соёлын сайдаас эхлээд асууя. Таныг сая гадаадад томилолтоор явж байх үед энэ төсвийн тодотгол яг хэлэлцэгдээд эхэлчихсэн л дээ. Тэгээд манай Завхан аймгийн 24 суманд энэ баригдчихсан байгаа театруудад 185 сая төгрөгийн тоног төхөөрөмж байсан. Тэгээд та үүнийг бол хамгаалж чадсангүй. Түрүүн Чинзориг сайд хэлж байна. Бид нар хэчнээн олон жил ярьж байж бие даасан Соёлын яамтай болсон. Тэгээд та бол гадаад яваад байх юм. Би таныг одоо хөдөө орон нутагтаа нэг ажиллаач. Соёлын төв гэж ямар байгууллага байдгийг, ямар газар байдгийг та нүдээрээ нэг очиж үзээч. Энэ ганцхан бүжиглэдэг байгууллага биш. Газар байдаггүй юм. Энэ соёлын төв, сумын соёлын төв гэдэг бол хөдөө орон нутгийн хүүхдүүд, иргэд, малчид, ахмадуудын цугладаг, уулзалддаг, сургалт хийдэг, соён гэгээрдэг тайвширдаг шинэ мэдээлэл авдаг, ийм соён гэгээрлийн газар нь ганц төв нь байдаг юм. Тэгээд та энэ дээр салбарын хувьд би шинэ барилга яриагүй шүү. Соёлын төвийн шинэ барилга яриагүй. Тэр тендер зарлагдсан, зарлагдаагүй талаар яриагүй. Тэгээд та үүнийг бол хамгаалж чадсангүй. Тэгээд би таныг энэ дээр нэг хариулт өгөөч гэж хүсэж байна. 
Энх-Амгалан сайдаас нэг зүйл асууя. Энэ улсын хэмжээнд хийгдэх 819 сургууль, цэцэрлэг, дотуур байрны модон жорлонгийн асуудал бол энэ төсвийн тодотголын үеэр огт хөндөгдөхгүйгээр, ажилд нь ямар нэгэн саад болохгүйгээр одоо хийгдэнэ гэж бодож байна. Та энэ дээр байр сууриа илэрхийлээч гэж хүсэж байна. Хоёрдугаарт нь энэ хувьсах зардал аваад байгаа хувийн цэцэрлэгүүдийн одоо байхгүй хүүхэд дээр, сураагүй хүүхэд дээр хувьсах зардал аваад байгаа энэ асуудлыг та одоо цэгцэлж чадах нь уу? Ийм асуудал бол байгаа. Тэгээд бид нар энд төсвийн тодотгол хийгээд бүгдийг одоо хотын хүүхдүүдийн цэцэрлэгийн төлөө, хүртээмжийн төлөө гээд ингээд хийгээд байдаг. Гэтэл цэцэрлэгүүд дээр чинь гэртээ байж байгаа хүүхдийн регистрийн дугаарыг бүртгүүлээд улсаас хувьсах зардал аваад байгаа ийм асуудлууд байна. 

Дээрээс нь би энэ Ням-Очир дарга аа, би бас салбарын сайдад бол хэлэхгүй. Би одоо энэ агентлагийн даргад үнэхээр би хэлмээр байна. Та яагаад энэ хоёр настай хүүхэдтэй ээжүүд гэртээ байвал илүү хүүхдийн чинь хүмүүжил төлөвшилд илүү сайн байх юм гэдэг энэ соён гэгээрлийн ажлыг энэ сүүлийн 3 жилд огт ингээд анхаарахгүй, ойшоохгүй хийхгүй байгаад байгаа юм бэ? Үүнийг Боловсролын яам энэ боловсролын мэргэжлийн судлаач нар, сэтгэл зүйчид энэ хүмүүс л ойлгуулахгүй бол болохгүй шүү дээ. Хэрвээ энэ асуудлыг ойлгуулчихсан байсан бол өнөөдөр 2 настай хүүхэдтэй ээж, аав нар ажил хийх үү, гэртээ үлдэх үү? Үнэхээр аргагүй. Одоо ажил хийх шаардлагатай өрхүүд нь ялгараад үнэхээр боломжийн хэмжээтэй айл өрхүүд нь бол ингээд хүүхдээ хараад сууж байх ийм боломжтой байсан. Тэгээд энэ талаар танаас бас асууя. 
Тэгээд Сангийн яамнаас бид тэр Ерөнхийлөгчийн тэрбум модыг дэмжиж хуучин Яруугийн хүрээг сэргээж 270 сая төгрөг цэцэрлэгт хүрээлэн байгуулах. Үүнийг одоо яагаад хасчихдаг юм бол оо? Үүнийг хасахгүй байж болохгүй юм уу? Энэ жил хэрэгжээд дуусах ийм төсөл байгаа. Эдгээр асуултуудыг асууя.

Г.Дамдинням: Ажлын хэсгийн 1 дүгээр микрофон, Соёлын сайд Номин.

Ч.Номин: Баярсайхан гишүүний асуултад хариулъя. Завхан аймгийн хувьд  185 төгрөгийн одоо хөтөл төсөл арга хэмжээ байсан. Бидэнд бол хоёр сарын эхний долоо хоногт хүсэлт нь Завхан аймгаас ирсэн. Энэхүү хүсэлтийн дагуу тендерийг 2 сарын 11-ний өдөр зарлаад, ингээд 3 сарын 15-ны өдөр энэхүү тендер маань нээгдээд мэдээж тендер явдаг процесстой байдаг. Та бүхэн мэдэж байгаа, энэ хүрээнд 4 сарын 4-ний өдөр ай ти зон компани шалгарсан. Тэгээд нөгөө гомдол гаргах хугацааг нь өнгөрөөгөөд 4 сарын 14-ний өдөр гэрээ хийхээр төлөвлөгдөж байсан боловч эдгээр асуудал маань ингээд хасагдсан байгаа. Ер нь Засгийн газраас барьж байгаа нэг чиг баримжааны хувьд явсан. Дэлхий дахинаа өрнөж байгаа нөхцөл байдал дээр тулгуурлан Засгийн газар бодлогоо тодорхойлж энэ бодлогын хүрээнд ажилласан. Ер нь Соёлын яамны хувьд 2021 оныг хөдөө орон нутагт ажиллах жил болгон ажиллаад 21 аймагтаа бүтэн ажилласан. Үүнийхээ хүрээнд соёл урлагийн газрыг байгуулаад одоо соёл урлагийн газрууд маань бүрэн ажиллаж байгаа. Дарга нарын сонгон шалгаруулалт хийгдэж байгаа. Тэгэхээр 2021 онд бид нар соёлын бодлогыг босоо болгох талаар чиглэж ажилласан. Соёлын салбар дотооддоо ч ажиллаж байгаа, мөн гадааддаа ч ажиллаж байгаа гэж үзэж байгаа. Миний хувьд томилолтоор явахдаа мөн ажил үүргээ гүйцэтгээд явж байсан. 
Г.Дамдинням: Энх-Амгалан сайд.

Л.Энх-Амгалан: Баярсайхан гишүүний асуусан, энэ ариун цэврийн байгууламжийн ажил харьцангуй эрчимжиж байгаа. Энэ дээр Байнгын хорооноос Баярсайхан гишүүнээр ахалсан ажлын хэсгийн бодлогын дэмжлэгүүд маш их чухал дэмжлэгүүд байгаа. Ямар ч байсан өнгөрсөн үед гарсан алдаануудаа бид нар арилгасан. Өнгөрсөн алдаанууд бол зураг төсөлгүй нэгдүгээрт, маш их олон объектууд зарлагдсан. Хоёрдугаарт, анх бид нар улсын хэмжээнд 819 объектууд гэж төлөвлөж байсан. Үүний анхан шатнаас сум, аймаг орон нутгаас ирсэн мэдээллүүд ташаа мэдээллүүд байсан учраас энэ дээр үндэслэж одоо буруу шийдвэрүүд гарч байсан. Үүнийг ямар ч байсан түр зогсоож байгаад та бид нар оны эхэнд энэ асуудлаар байр сууриа илэрхийлж байсныг санаж байгаа байх. Үүний дараа ажлуудыг нэгэнт анхан шатан дээр нэлээн том алдаанууд гарч байсан учраас түр зогсоож байгаад алдаа нь ер нь яг юундаа байна вэ гэдэг асуудлууд дээр томоохон ажлын хэсэг ажиллаж, одоо бүх сум аймгууддаа санамж өгч ажилласан гэж хэлж болно. Одоо ямар ч байсан бид нар нэг, хоёрдугаар ээлжийнхээ ажлуудыг нөхөж зураг хийлгэж магадлан итгэмжлэхээр оруулаад нэгэнт ажил нь эхэлчихсэн учраас нөхөж хийхээс өөр аргагүй юм билээ. Магадлан итгэмжлэлээ оруулж тэр алдаануудыг засаж байгаа. Гуравдугаар ээлжийн зургийнх нь тендерүүд удахгүй зарлагдах гэж байна. Ямар ч байсан энэ жил хоёр, гуравдугаар ээлжийн ажлууд буюу нэгдүгээр ээлжид зарлагдаж байгаа. Нэгдүгээр ээлжид зарлагдсан гэрээ хийгдсэн 184 объект, хоёрдугаар ээлжийн 141 объект гуравдугаар ээлжид энэ жил ингээд бид 303 объект гээд ингэх юм бол ямар ч байсан 600 орчим объектуудыг ариун цэврийн байгууламжтай бүрэн хангачих ийм боломжууд байгаа. Би сая Хөвсгөлд ажиллах хугацаандаа хөдөөгийн хоёр сумаар орж яг энэ ариун цэврийн байгууламжтай танилцлаа, нэг нь их сайн байна. Нэг нь их муу байна. Ямар ч байсан өмнө нь гарч байсан алдаануудаа олоод харчихсан учраас дахиж ийм алдаанууд гарахгүй болов уу гэж бодож байна. 
Тэгэхээр энэ бол ямар нэгэн төсвийн тодотголтойгоор одоо холбогдохгүйгээр, Эрдэнэтийн нийгмийн хариуцлагын санхүүжилтийн хүрээнд хийж байгаа 100 тэрбумын санхүүжилтийн хүрээнд хийж байгаа ажил учраас төсвийн тодотголоор ямар нэгэн нэг ч төгрөг хасагдахгүй. Энэ бол цэвэр ажлууд хийгдэх хийгдээд явна гэдэг дээр хариуцлагатай хэлье гэж бодож байна. 
Г.Дамдинням: Боловсролын ерөнхий агентлагийн дарга Ням-Очир, ажлын хэсгийн 4 дүгээр микрофон.

Т.Ням-Очир: Баярсайхан гишүүний асуултад хариулчихъя. Тэгэхээр Боловсрол шинжлэх ухааны яамны манлайлал дор Эрүүл мэндийн яам, Хөдөлмөр, нийгмийн хамгааллын яамнаас бүрдсэн ажлын хэсэг гараад бага насны хүүхдийн хөгжлийн цогц бодлого боловсруулаад, хэлэлцүүлгүүд явагдаж байгаа. Мөн нялх балчир насны хүүхдийн хөгжлийн хөтөлбөр гэдэг хөтөлбөрийг бас бид нар боловсруулаад хэлэлцүүлгүүд бол хийгдэж байна. Энэ хүрээндээ бага насны хүүхдийн хөгжилтэй холбоотой, гэр бүлийн боловсролтой холбоотой, насан туршийн суурь боловсролыг гэр бүлд суурилсан байдлаар зохион байгуулах энэ ажлууд нэлээн эрчимтэй зохион байгуулагдана. Ер нь цэцэрлэгийн хүртээмжийг нэмэгдүүлэх, 2 настай хүүхэд бүрд хувьсах зардал олгох энэ хүрээнд одоо гэртээ 2 настай хүүхдээ харж байгаа гэр бүл. Одоо тэр гэр бүлийн гишүүдэд зориулсан энэ хөтөлбөрүүд боловсруулагдаж гарна. Үүнтэй холбоотойгоор гэр бүлд чиглэсэн тодорхой сургалтууд, зохион байгуулалтын ажлууд хийгдэнэ гэж ингэж харж байгаа. 
Г.Дамдинням: Баярсайхан гишүүн тодруулъя.

Б.Баярсайхан: Номин сайд аа, би Засгийн газар тэгж шийдсэн учраас гээд та өөрөө Засгийн газрынхаа нэг хэсэг нь шүү. Би тэгээд таныг бүхэл бүтэн энэ салбараа хамгаалсангүй, үргэлж дандаа ард  нь ингэж шоовдорлогдож байдаг ийм салбар арай гэж нэг яамтай болсон, сайдтай болсон. Танайх дороо бүр том агентлагтай байгаа. Ингээд хөдөө орон нутгаа тоохгүй байна . Хөдөө орон нутаг соён гэгээрэх хүсэлтэй. Хэрвээ хотдоо төвлөрлийг багасгая гэж байгаа бол хөдөө орон нутагт байгаа хүмүүсээ хайрлах хэрэгтэй. 
Хоёрдугаарт энэ ковидын үед 2 жилд цар тахлын хорионд байсан хүмүүс чинь бас тэр соёлын төвтэй уулзаж учирч соён гэгээрч тайвширмаар байгаа гэдэг хэрэгцээг нь та бас нэг бодож үзээрэй. Энх-Амгалан сайдаас тэр хувьсах зардал дээр та бас нэг тод тодорхой хэлээд өгөөч. Энэ хүүхдийн гэрчилгээгээр хувьсах зардал аваад байгаа энэ асуудлууд.

Г.Дамдинням:  Энх-Амгалан сайд хариулъя. 
Л.Энх-Амгалан: Ер нь яг энэ салбарын хувьд энэ тоо статистикуудыг нэг нягтлахгүй бол бас нэлээн зовлонтой нөхцөл байдал үүсчихсэн байна. Одоо сая хамгийн наад захын жишээ гэхэд үндсэндээ нийслэлд байгаа цэцэрлэгийн хүртээмжийг сайжруулах чиглэлд судалгаа тоонуудыг анхан шатнаас авахад нийслэлийн тоо, боловсролын яамны тоо хоорондоо бараг 8-9 мянгаар зөрж байна шүү дээ. Тэгээд үүний цаана би асуудал байгаа л гэж ойлгож байгаа. Асуудал байгаа. Хамгийн наад захын жишээ дурдъя. МСҮТ манайд ирээд одоо ингээд 2 ажил хүлээлцэх хооронд нөгөө 200 мянган төгрөг авдаг хүүхдүүд ерөнхий боловсролын сургуульд сурч байгаа хүүхдүүдийн регистрийн дугаарыг нь аваад бүртгэлүүдийг нь аваад 200 мянган төгрөг авч байсан, одоо бас хэсэг бүлэг багагүй тоо. Үүнийг удахгүй би ажлын хэсэг оруулж шалгая гэж бодож байгаа юм. Багагүй тоо бас гарч ирж байна. Багагүй үнийн дүн гарч ирж байна. Яг үүнтэй адилхнаар манай СӨБ дээр одоо яг энэ хувийн нөгөө зардал.

Г.Дамдинням:  Сангийн яам, ажлын хэсгийн 2 дугаар микрофон.

Ж.Дэлгэржаргал: -Баярсайхан гишүүний асуултад хариулъя. Яруугийн хүрээнд мод тарьж цэцэрлэгт хүрээлэн байгуулах төсөл Завхан аймгийн Алдархаан суманд 270 сая төгрөгөөр энэ ондоо хэрэгжиж дуусахаар батлагдсан. Тэгээд яг хөрөнгө оруулалт дээр барьсан үндсэн зарчмын дагуу гэрээ байгуулаагүй гэдэг төслүүдийн жагсаалтад ороод санхүүжих дүнг нь бууруулаад төсөв дээр бол байгаа. Тэгэхээр үлдэгдэл бууруулсан дүн нь 2023 оны төсөвт тусгагдаад явах учраас энэ төсөл ямар ч байсан хэрэгжээд эхлээд ингээд дуусах боломжтой байгаа. 
Г.Дамдинням: Г.Мөнхцэцэг гишүүн асуулт асууя.
Г.Мөнхцэцэг: Энэ төсвийн тодотголын ерөнхий танасанд бол одоо хамгийн их нэрвэгдэж байгаа нь яалт ч үгүй соёл, боловсролын салбар байна л даа. Ялангуяа одоо манай хөдөө орон нутаг байдал хүнд байна. Хөдөө орон нутагт барьж байгуулах гэж байгаа энэ соёлын төвүүд, сургууль, цэцэрлэгийн барилга байгууламжууд энэ хөрөнгө оруулалтууд үндсэндээ одоо ингээд гацчихсан царцчихсан. Тэгээд одоо бүр сүүлдээ маш хүнд байдалд орчихсон. Ингээд энэ төсвөөр хаагдаад явж байна л даа. Тэгээд зарим нэг гишүүдийн хэлж байгаатай би бас санал нэг байна. Сая бид нар тойргоороо нэлээд ажилласан. Ер нь хөдөөгийн ард түмэн маань бол яалт ч үгүй соёл урлаг, халуун дотно харилцаа, ер нь энэ    соён гэгээрүүлэх үйл ажиллагаагаар үнэхээр дутмагшилтай байгаа юм байна гэдэг нь гарцаагүй мэдрэгдэж, харагдаж байна. Малчид маань ч гэсэн сумынхаа соёлын төв дээр байнгын сургалт юманд хамрагдаж байх юмсан гэсэн хүсэлтүүдийг л байнга тавьж байдаг. 
Тэгээд Дундговь аймгийн хувьд, Говьсүмбэр аймгийн хувьд энэ 2022 оны төсөв дээр 39 төрлийн төсөл арга хэмжээ суусан байгаа юм. Үүний одоо бараг 70-80 хувь нь үндсэндээ сургууль цэцэрлэг, соёлын төвийн барилга байгууламжууд байгаа юм. Үүнээс бас нэлээд хувь нь хасагдчихсан. Ялангуяа би тэр Дундговь аймгийн Дэлгэрхангай сумын соёлын төв гэж одоо бас нэг явдаггүй нэг ийм соёлын төвийн барилга байгаа, энэ бас хасагдчихаж. Энэ яагаад ер нь хасагдчихав? Орон нутгаас санал асуусан. Бид нар одоо гэрээгээ хийгээд тендер зарлаад ингээд явах гэж байсан, ингээд хасагдчихсан байна. Бүр огт суугаагүй хасагдчихсан байна гэдэг ийм гомдлыг ирүүлж байгаа. Яам одоо үүнийг мэдэж байна уу? Тийм энэ дээр нэг асуулт байгаа юм. Энэ дээр та бүхэн нэг хариулт хэлээдхээрэй. Үүнийг уламжилсан. Мөн Дундговь аймаг, Говьсүмбэр аймагт одоо хөрөнгө оруулалт нь туссан байсан энэ усан спортын барилга байгууламж гээд ингээд том маш том бүтээн байгуулалт туссан байсан. Энэ бүр тэр чигээрээ одоо хасагдчихсан. Энэ дээр Боловсролын яамнаас санаа оноо сонссон уу, үгүй юу? Санаа бодлыг нь сонссон уу, үгүй юу? 
Мөн дээр нь хөдөө орон нутгаар явж байхад, багш нар маань, сургууль, цэцэрлэгийн хүүхэд багачууд маань, одоо бидэнд тоног төхөөрөмж, ялангуяа саалиа бэлдэхээр саваа бэлд гэдэг шиг бидэнд одоо багшийн гарын авлага, хэрэглээний зүйлүүд маш их хэрэгтэй байна гэдэг зүйлүүдийг маш их ярьж байна л даа. Тэгэхээр багш нараа компьютержуулах ажил маань ч одоо өнгөрч байгаа юм шиг байна. Ер нь тэгээд яг энэ юмыг одоо цаашаа яаж авч явахаар яам дараа, дараагийн бодлого чиглэл, энэ  талаар ямар нэгэн бодсон бодлого байна уу, үгүй юу? Ингээд нэн шаардлагатай зүйл одоо ер нь хаа сайгүй хэрэгтэй байна, бүгдийг хэмнэнэ гэвэл одоо бүх юмыг байхгүй болгож байгаад бий болгоно гэж бол байхгүй. Хөрсөн дээрээ дахиад бололцоо нөхцөлүүд маань юу байна вэ гэдгийгээ энэ хоёр холбогдох яамдууд маань судалж байгаа зүйлүүд бас байдаг юм уу, үгүй юм уу? Ер нь бол тэгээд арга барагдсан л асуултууд тавьж байна. 
Г.Дамдинням: Ажлын хэсгийн 1 дүгээр микрофон, Номин сайд.

Ч.Номин: Мөнхцэцэг гишүүний асуултад хариулъя. Баярсайхан гишүүн, Мөнхцэцэг гишүүн хоёртой бол санал нэг байна. Хөдөө орон нутагт соён гэгээрүүлэх чиг үүргээ одоо өөрсдөө очиж нэг дор цугладаг, бусад хүмүүстэйгээ цагаа өнгөрөөдөг соён гэгээрдэг төв нь бол соёлын төв байдаг. Энэ бол яах аргагүй үнэн. Бид нарт одоо 333 соёлын төвүүд бол байгаа. Эдгээр соёлын төвүүдээ бид нар гол баримталж байгаа бодлого бол ядаж хамгийн түрүүнд бүрэн хэмжээний тоног төхөөрөмжтэй болгох нь чухал гэж үзэж байгаа. Ингэж байж үйл ажиллагаагаа тогтвортой явуулах хэрэгцээ шаардлага үүсэж байгаа. Одоо байгаа соёлын төвүүд дээр маань ядаж бүрэн тоног төхөөрөмжтэй соёлын төвүүд бол байхгүй байгаа. Тэгэхээр та бүхний одоо тавьж байгаа саналуудыг бол санал нэг хүлээж авч байна. Тэгээд цаашид бид нар энэ дээр илүү түлхүү анхаарч ажиллана.

Нэг зарчмын хүрээнд ерөнхийдөө энэ соёлын төвүүд маань хасагдсан байгаа. Улсын хэмжээнд 91 төсөл арга хэмжээ хасагдсан, үүнээс 8 нь бол соёлын төв байсан. Энэ дунд яах аргагүй Дэлгэрхаан сумын соёлын төв орсон. Дэлгэрхаан сумын соёлын төвийн хувьд 2 сарын 21-ний өдөр тендер маань зарлагдсан. Ингээд 4 сарын 6-ны өдөр нээсэн. Хэдий тийм боловч шаардлага хангасан байгууллага орж ирээгүй үндэслэлээр дахиад ингээд сунаж байгаад, тэгээд одоо гэрээ байгуулагдаагүй шалтгаанаар ингээд тендер маань цуцлагдсан байгаа.

Г.Дамдинням: Энх-Амгалан сайд хариулья.

Л.Энх-Амгалан: Мөнхцэцэг гишүүн ээ, энэ ерөнхийдөө хөдөө орон нутагт байгаа сургууль дээр байгаа нийтлэг л асуудал. Байгалийн ухааны лаборатори, сургалтын судлахуйн хэрэглэгдэхүүнүүд, багш нарын компьютер гээд ингээд бүх сургуульд л байж байгаа зовлон байгаа. Тэгэхдээ зовлон байна гээд бас хэлээд суугаад байж болохгүй. Зовлон дээр шийдэл хэрэгтэй. Өнгөрсөн хугацаанд энэ багш нарын компьютерыг нэг удаа шинэчилж өгсөн. Энэ хятадын хөнгөлөлттэй зээлээр үүнийг өгсөн. Цаашдаа төр өөрөө ингээд багш нарын бүх компьютерыг одоо шинэчилж өгнө, энэ зардлыг төр өөрийнхөө нуруун дээр авч явна гэж амлаж хэлэхгүй. Одоо урьдчилсан байдлын тооцоогоор 35 мянган багшийг орчин үеийн лептоп компьютероор хангана гэвэл 150 орчим тэрбум төгрөг хэрэгтэй болж байгаа юм. 150 орчим тэрбум төгрөг гэдэг үндсэндээ 100 хүүхдийн 50 цэцэрлэгтэй тэнцэхүйц хэмжээний мөнгө санхүүжилт гэсэн үг шүү дээ. Тэгээд энэ нь маш хурдан элэгддэг, маш хурдан ашиглалтаас гардаг. Тэгэхээр цаашдаа бид нар энэ энэ компьютер, тоног төхөөрөмжүүдийн сургалтын хэрэглэгдэхүүнүүдийг энэ хувьсах зардлын аргачлал буюу түргэн элэгддэг энэ ангилалд оруулж, тэр элэгдлийг нь тооцож явж байж энэ элэгдлийн санхүүжилтээс нь бас тооцох ийм эхний хэлбэрүүдийг 2022 оны төсөв дээр бид нар хувьсах зардлынх нь аргачлалд бас үүнийг оруулж өгч байгаа. Тодорхой үр дүн гарах болов уу гэж найдаж байна. 
Ер нь дунд хугацаанд бид нар энэ Улсын Их Хуралд өргөн баригдсан байгаа төр, хувийн хэвшлийн түншлэлийн хэлбэрийн энэ хуулиудаа батлан гаргаж байж, цаашдаа сургууль, цэцэрлэгийг төр өөрөө бариад байх юм уу, энэ тоног төхөөрөмжүүдийг төр өөрөө хангаад байх ёстой юм уу? Эсхүл төр, хувийн хэвшлийн түншлэл дээр санхүүгийн урт хугацааны лизингийн хэлбэрүүд гаргаж ирж байж одоо энэ асуудал шийдэгдэх юм байна гэж харж байгаа. Ер нь дунд хугацаанд бол тийм байна. Богино хугацаанд бол бид нар энэ жилийн хувьсах зардлын аргачлалдаа өөрчлөлт оруулж, багш нарын буюу сургуульд шаардлагатай байгаа мэдээлэл технологийн тоног төхөөрөмжүүдийн элэгдлийг тооцох хэлбэрээр дахин шинэчлэл хийх ийм хувьсах зардлын аргачлалуудыг шинээр нэвтрүүлж эхэлж байгаа гэдгийг бас танд хэлье.
Г.Дамдинням:  Мөнхцэцэг гишүүн  1 минут тодруулъя.

Г.Мөнхцэцэг: Дэлгэрхангай сумын соёлын төвийн асуудлыг ярьж байна. Тэр худалдан авалт зарлагдаад хугацааны хувьд бололцоогүй байсан учраас гэрээ хийгдээгүй байсан учраас хасагдсан гэж ингэж хариулт өгч байх шиг байна. Тэгэхээр хөдөө орон нутгуудаас, малчдаас бас санал гардаг л даа. Юу гэж байна гэхээр малчид өөрсдөө хандив тусламжаараа сумынхаа төв дээр жижиг оврын музей ч гэдэг юм уу, орон нутгийн чанартай музей байгуулъя гэдэг ийм саналуудыг бас ирүүлдэг л дээ. Жишээлбэл манай Дундговь аймгийн Говь-Угтаал сум бол одоо энэ чиглэлээр ажиллая гэсэн ийм төсөл хөтөлбөрүүдийг надад бас өгөөд, үүн дээр нь санал санаачилга гаргаад явж байгаа юм. Тэгээд ирэхээр манай Соёлын яам тэдэнд арга зүйн зөвлөгөө өгөх, дээрээс нь тоног төхөөрөмжөөр бас тэр дотор нь үзмэрүүдийг тавих, барих  ийм үйл ажиллагаа явуулахад нь ямар нэгэн байдлаар дэмжлэг туслалцаа үзүүлэх зардал хөрөнгө байна уу, үгүй юу гэдэг ийм асуулт бас байгаад байна. Нэмж асууя.
Г.Дамдинням: Ажлын хэсгийн 1 дүгээр микрофон. Номин сайд хариулъя.

Ч.Номин: Энэ бол Музейн тухай хуулиараа боломжтой болсон зүйл. Тэгээд бидний хувьд ийм санал санаачилгыг дэмжээд явах боломжтой, арга зүйн зөвлөгөө өгөөд үзмэр дэглэлтийг нь хамтран бий болгоод явдаг. Одоогийн байдлаар бол ингээд явж байгаа 2-3 төсөл явж байгаа. Тэгэхээр таны хэлсэн саналыг хүлээж аваад эдгээр хүмүүстэй буцаж холбогдоод, энэ саналыг цааш нь дэлгэрүүлээд судлаад үзье.
Г.Дамдинням: Надад нэг ийм асуулт байна. Соёлын сайдаас Дархан-Уул аймгийн соёлын салбарын ажилтнуудаас ирсэн бичиг юм байгаа. Хэдийгээр би Дархан-Уул аймгийн соёлын салбарынхны бичиг гэж байгаа боловч Монгол Улс даяар байгаа соёлын ажилтнуудаас ирж байгаа, одоо хүсэлт гэж ойлгох хэрэгтэй, асуулт гэж ойлгох хэрэгтэй. Тэгээд би танд уншиж өгье. 
2022 оны 1 дүгээр сарын 1-ний өдрөөс дагаж мөрдөж эхэлсэн Монгол Улсын Соёлын тухай хуулийн 33.1, соёлын салбарын хүний нөөцийн хөгжлийг дэмжих төлөвлөгөө, арга хэмжээ, 33.3, соёлын ажилтанд мэргэжлийн зэрэг мэргэжлийн зэргийн нэмэгдэл олгох журам, 33.9, соёлын ажилтан 5 жил тутамд нэг удаа 6 сарын үндсэн цалинтай тэнцэх хэмжээний мөнгөн тэтгэмжийг байгууллагаар нь дамжуулан олгоно гэсэн заалтууд нь хэрэгжихгүй хугацаа алдагдаж соёлын ажилтнууд, тэр дундаа номын санчид хохиролтой байна. 
Мөн Монгол Улсын Засгийн газрын 2022 оны 3 дугаар сарын 9-ний өдрийн 107 дугаар тогтоол, соёл урлагийн салбарын төрийн үйлчилгээний албан тушаалын цалингийн дээд хэмжээг тогтоох тухай хууль эрх зүйн акт болон дээрх заалтуудын холбогдох журмыг Засгийн газраар яаралтай батлуулж, орон нутгийн номын санч, мэдээллийн ажилтнуудыг дэмжиж өгнө үү гэсэн ийм утгатай бичиг ирсэн байна. Энэ яг ямар учиртай юм болоод байгаа юм. Энэ төсвийн тодотголын хүрээнд асуудал явж байгаа юу, эсвэл зарим аймгууд дээр хэрэгжээд зарим аймгууд дээр хэрэгжихгүй байна уу? Энэ дээр нэг тодорхой хариулт хэлээч. Тэгээд хуультай юм хэрэгжих ёстой байх л даа. 
Ажлын хэсгийн 1 дүгээр микрофон, Номин сайд.

Ч.Номин: Дамдинням гишүүний асуултад хариулъя. Энэхүү ажлын талаар бид нар судалж байгаа. Яг одоогийн байдлаар Засгийн газраар журам нь орж батлагдахаар Сангийн яаман дээр санал аваад байж байгаа. Тэгэхээр журам нь орж байж ер нь бол хэрэгжинэ. Яг энэ хүсэлт маш бодитой хүсэлтэй. Одоо соёлын салбар сүүлийн 24-25 жил гээгдсэний тодорхой жишээ бол энэ. Одоо бидний хувьд энэ саналыг Засгийн газарт Соёлын яамны зүгээс оруулж байгаа. Юу вэ гэхээр    соёлын салбарт үйл ажиллагаа явуулж байгаа соёлын үйлчилгээний ажилтан, албан хаагчдын хувьд хамгийн бага цалинтай салбарын хүмүүс яах аргагүй мөн. Үүнийг бид бүхэн одоо энэ төрийн албан хаагчид ижил тэгш байх ёстой зарчим руу бол маш хурдан шилжүүлэх шаардлагатай. Үүнийг бид нар Хөдөлмөр, нийгмийн хамгааллынхаа яаманд 2-3 удаа хүсэлт, санал тавьсан байгаа. Үүнийг ингээд 2023 оны төсөв дээр шийднэ, шийдэл гаргана гэдэг дээр бид нар бол ярилцаад явж байгаа. Тэгэхээр энэ санал бол бодитой санал гэж хүлээж авч байгаа.

Г.Дамдинням: Хөдөлмөр, нийгмийн хамгааллын сайд Ариунзаяа, ажлын хэсгийн 2 дугаар микрофон асуултад хариулъя. Танайх ямар байр суурьтай байгаа юм? 
А.Ариунзаяа: Байнгын хорооны даргын асуултад хариулъя. Цалин хөлсний бодлогын хувьд бол шинэ Хөдөлмөрийн тухай хуулиараа адил албан тушаал адилхан ажилд бол адилхан цалин өгөх ёстой гэдэг ийм зарчмыг баримталж байгаа. Төрийн үйлчилгээний албан хаагчдын хувьд цалингийн доод хэмжээг тогтоогоод гүйцэтгэл дээр суурилсан урамшууллын тогтолцоог бүрдүүлнэ гээд соёл боловсрол, шинжлэх ухааны салбарт яг одоо энэ доод жишгийг тогтоогоод мөн түүний гүйцэтгэл дээр суурилсан урамшуулал, нэмэгдлийг олгоно гэдэг ийм зарчим үйлчилж байгаа. Одоо байгаа салбарууд хоорондын зөрүү болон орон нутаг, нийслэлийн зөрүү гэх мэтчилэн энэ зөрүүнүүдийг 2023 оны төсөв дээр нэгдсэн байдлаар оруулж ирнэ. Тун удахгүй бид төсвийн тодотголыг дууссаны дараа төсвийн хүрээний мэдэгдлийг бас ярилцана. Энэ үед илүү Төрийн албаны зөвлөлдөө ч гэсэн нэгдсэн байдлаар энэхүү зөрөөнүүдийг арилгах тал дээр илүү сайн бодлогуудыг оруулж ирнэ. 
Г.Дамдинням: Өнгөрсөн жил манай Байнгын хорооны эрхэм гишүүд идэвх санаачлагатай ажиллаж 25 жилийн дараа Соёлын тухай хуулиа батлуулсан. Тэгээд соёлын салбар бол боловсон хүчнээрээ, хүнээрээ дамжиж явдаг бас их онцлогтой ийм салбар байгаа. Тэгэхээр энэ чиглэлд Нийгмийн хамгаалал, хөдөлмөрийн сайд, Соёлын сайд нар санаачлагатай ажиллаж, Сангийн яамтайгаа ярилцаад энэ Соёлын тухай хуулийн 33.1, 33.3, 33.9-ийн хэрэгжилт мөн бас Монгол Улсын Засгийн газрын 2022 оны 3 дугаар сарын 9-ний 107 дугаар тогтоолын хэрэгжилтийг яаралтай хангуулж Байнгын хороонд танилцуулах чиглэлийг өгч байна. 
Гишүүд асуулт асууж, хариулт авч дууслаа. Одоо санал хураалт явуулъя. 
Төсвийн тодотголын төсөлтэй холбогдуулан зарчмын зөрүүтэй санал гаргах гишүүн байна уу. Кнопоо дараарай. Учрал гишүүн.

Н.Учрал:  Өнөөдөр дэлхийн оюуны өмчийн өдөр тохиож байна. Тэгээд тэр соёлын бүтээлч үйлдвэрлэлийг хөгжүүлэх чиглэлээр, бас одоо энэ ямар ажлуудыг санаачилж хийх вэ гэдэг талаар ярилцах ёстой боловч бас төрийн хэмнэлтийн хуулийг хэлэлцэж байгаа үе таарлаа. Гэхдээ бид бас нэг зүйл дээр анхаарах ёстой байгаа юм. Яг нэг хармаанаасаа нөгөө хармаа руугаа хийгээд л нэг ийм урдахаа нөхөөд л явдаг. Энэ арга барил биднийг хаана хүргээд зогсоохыг бол мэдэхгүй байна. Дэлхий нийтэд өнөөдөр энэ соёлын бүтээлч үйлдвэрлэлийн салбарт 2.2 их наяд долларын том зах зээл, 30 сая гаруй мянган ажлын байрыг бий болгочихсон салбар. Нэг ёсондоо соёлын салбарт оруулж байгаа хөрөнгө оруулалт бол эдийн засагт өөрөө эерэгээр нөлөөлөх ёстой л доо. Тэгэхээр энэ бол мэдээж тодорхой зардал гаргаж байж цаашдаа улс орны хөгжилд тодорхой хувь нэмрээ оруулдаг салбар байгаа юм. Түүнээс биш өнөөдөр гаргаж байгаа зардалдаа биш ирээдүйд олох, дээрээс нь улс орны, бас энэ зөөлөн хүчний бодлого гэдэг зүйл бол мартаж болохгүй зүйл. Тийм учраас өнөөдөр энэ оюуны өмчийн өдрөөр бид бас энэ соёлын салбар дахь маш олон төсвийг танаж байгаа юм байна. 
Өнөөдөр хэмнэлт ч гэсэн цаашдаа энэ тийм сайн шийдвэр бол биш. Нэгэнт зориг гаргаад Соёлын яам байгуулсан. Нэгэнт зориг гаргаад энэ соёлын төвүүдийн барилга, тоног төхөөрөмжүүдийг шийдье гэсэн бол уг нь хийгээд явсан бол илүү бас зохистой байлаа. Гэхдээ яах вэ, төрийн хэмнэлтийн хуулийн дагуу хугацаандаа тендер нь зарлагдаад, гэрээ хэлцэл нь хийгдээгүй заримынх нь санхүүжилтийг зогсоох нь бас зөв байх. Гэхдээ өнөөдрийн энэ төсөвтэй холбогдуулаад нэг саналыг гаргамаар байна. Энэ бол 2022 онд энэ соёлын салбарт томоохон бүтээн байгуулалт хийгдэж байгаа Чингис хаан музейтэй холбогдуулаад энэ музейн тоног төхөөрөмж, тавилга хэрэгсэлд нь шаардлагатай байгаа 1 тэрбум төгрөгийг нэмэгдүүлэхийг төсвийн тодотголд тусгах саналтай байна. Өнгөрсөн хугацаанд энэ байгалийн түүхийн музейн тендерүүд зарлагдсан боловч барилгын ажил нь эхлээгүй байгаа санхүүжилтийн дүн байна. Тэгэхээр үүнийг бол хасаад Чингис хаан музейн тавилга, тоног төхөөрөмж дээрээ санхүүжих дүнг нь нэмэгдүүлээд, тэгээд бас Төсвийн байнгын хороонд энэ санал дүгнэлтээ танилцуулах хүсэлтэй байна. Чингис хааны мэндэлсний 860 жилийн ой болж байна. Тийм учраас бүгдээрээ бас нэг Чингис хаан музейгээ хурдан хугацаанд ч гэсэн ашиглалтад оруулах нь стратегийн хувьд ач холбогдолтой байх гэж бодож байна.
Г.Дамдинням: Учрал гишүүн санал гаргаж байна. 
Зарчмын зөрүүтэй санал. Учрал гишүүний гаргасан саналын томьёоллыг танилцуулъя. 
 
1.XIII.1.5  Байгалийн түүхийн музейн барилга /Улаанбаатар, Хан-Уул дүүрэг/ 2020-2024 он, төсөвт өртөг 94,460.1 сая төгрөг, 2022 онд санхүүжих дүн 3,000.0 сая төгрөг гэсэн төсөл, арга хэмжээний 2022 онд санхүүжих дүнг 2,600.0 сая төгрөгөөр бууруулж, XIII.3.12 Чингис хаан музейн тавилга, тоног төхөөрөмж /Улаанбаатар, Чингэлтэй дүүрэг/ 2020-2024 он, төсөвт өртөг 15,507.0 сая төгрөг, 2022 онд санхүүжих дүн 1,080.0 сая төгрөг гэсэн төсөл, арга хэмжээний 2022 онд санхүүжих дүнг 1,000.0 сая төгрөгөөр, Соёлын салбарт шинээр ашиглалтад орсон болон бусад барилга байгууламжийн тоног төхөөрөмж /Улсын хэмжээнд/ 2022-2022 он, төсөвт өртөг 1,600.0 сая төгрөг гэсэн төсөл, арга хэмжээний 2022 онд санхүүжих дүнг 1,600.0 сая төгрөгөөр нэмэгдүүлэх.

Зарчмын зөрүүтэй саналын томьёолол нь одоо дараах шаардлагуудыг хангасан байх ёстой. Хөгжлийн болон үндэсний аюулгүй байдлын бодлогод нийцсэн байх, Засгийн газрын өргөн мэдүүлсэн төсвийн зарлагын болон алдагдлын дүнг нэмэгдүүлээгүй байх, өөрөөр хэлбэл ижил дүнгээр хасаж ижил дүнгээр нэмнэ, үндсэн дүн өсөхгүй гэсэн үг. Өсөхгүй, буурахгүй гэсэн үг. Гурав төсвийн тухай хуульд нийцсэн байх гэсэн энэ шаардлагуудыг хангасан Учрал гишүүний саналын зарчмын зөрүүтэй саналын томьёолол байна. 
Санал гаргах, өөр асуулттай гишүүн, тайлбар авах  гишүүн байхгүй юу. байхгүй байна. Дэмжье гэсэн саналын томьёоллоор санал хураалт явуулъя.

58.3 хувийн саналаар санал дэмжигдлээ. 
Дараачийнх Анужин гишүүн.

П.Анужин: Үнэндээ тайван аятайхан ярих гээд болохгүй сэдэв юм. Яагаад гэхээр үр хүүхдийн хоол хүнсний асуудал бол ирээдүйн монгол хүний эрүүл мэндийн суурь үндсэн асуудал болдог юм. Өнөөдөр бид нар хүүхдүүдээсээ хүүхдүүдийнхээ ам руу нь орох, аяга хоолноос очиж, очиж төсвийн таналтаа хийж байгаа бол Монгол Улсын эмгэнэл. Энэ бол эмгэнэл. Өнөөдөр Монгол Улс хорт хавдар тэр дундаа хоол боловсруулах замын хорт хавдраар дэлхийд тэргүүлж байгаа. Үүний гол учир нь ерөөсөө хүүхэд ахуй үеийн амьдралын хоолны буруу хэв зуршил, тэр дундаа сургууль дээр өгч байгаа, болох, болохгүй нөгөө муу, сайн тосонд шарсан пирошки идсэний л гор шүү дээ. Үүнийг сууриар нь засах ийм сайн хууль хийчхээд түүндээ нийцүүлэх гээд ийм алхам үгүй. Хэдэн тэрбумаар нь Хөгжлийн банкнаас зээл авсан хулгайчуудтайгаа тэмцэж чадахгүй байж 1.4 тэрбумыг хүүхдүүдийнхээ хоолноос харамлаж байна гэдэг бол Монгол Улс, энэ таналтыг хийж байгаа Сангийн яам, зохих байгууллагууд, хүмүүсийн энэ бол эмгэнэл. Тийм учраас би энэ хассан дүнг буцааж хэвээр нь оруулах саналыг оруулж байгаа юм . Эхнийх нь. 
Хоёр санал оруулж байгаа. Хоёуланг нь хэлэх ёстой юу? дараагийнх нь ямар нэгэн өөрчлөлт байхгүй. Зүгээр нэрийн өөрчлөлт хийж байгаа энэ сургууль цэцэрлэгийн гал тогооны тоног төхөөрөмж гэхээр түүн дотор нь сандал ширээ нь ордоггүй юм байна. Тэгэхээр сандал ширээг нь оруулах гэж эд хэрэгсэл билүү? Ямар үг нэмж байгаа билээ. Нэг ийм 2 өөрчлөлт хийж байгаа юм. Та бүхнийг дэмжиж өгөхийг хүсэж байна. 
Г.Дамдинням: Анужин гишүүн зарчмын зөрүүтэй санал гаргаж байна. Анужин гишүүний зарчмын зөрүүтэй саналын томьёоллыг танилцуулъя.
1.Улсын Их Хурлын гишүүн П.Анужингийн гаргасан, Цэцэрлэгийн гал тогооны тоног төхөөрөмжийн шинэчлэл /Улаанбаатар, Сонгинохайрхан дүүрэг, 192, 227, 117, 261, 163, 78, 294, 38, 286, 127, 214, 104, 105, 99, 106, 101, 107, 112, 111, 113, 119, 118, 264, 125, 303, 176, 306, 170, 252 дугаар цэцэрлэг/ 2022-2022 онд 2 тэрбум гэснийг 1 тэрбум болгож бууруулж энэ эх үүсвэрээр XIII.1.3.21.Сургуулийн гал тогооны тоног төхөөрөмжийн шинэчлэл /Улаанбаатар, Сонгинохайрхан дүүрэг, 12, 62, 67, 74, 76, 104, 105, 121, 129, 143, 151, 153, Ирээдүй, Өнөр, Хөгжил сургууль/ 2022-2022 онд 2.0 тэрбум гэснийг 1.0 тэрбум төгрөгөөр нэмэгдүүлэх.

Тодруулах гишүүн байхгүй байна. Санал хураалт. Дэмжье гэсэн санал хураалт явуулъя.

75.0 хувийн саналаар санал дэмжигдлээ. 
Дараагийн санал.

3.Улсын Их Хурлын гишүүн П.Анужингийн гаргасан, XIII.1.3.21 Сургуулийн гал тогооны тоног төхөөрөмжийн шинэчлэл /Улаанбаатар, Сонгинохайрхан дүүрэг, 12, 62, 67, 74, 76, 104, 105, 121, 129, 143, 151, 153, Ирээдүй, Өнөр, Хөгжил сургууль/ гэснийг Сургуулийн гал тогооны тоног төхөөрөмж, тавилга, хэрэгсэл шинэчлэл /Улаанбаатар, Сонгинохайрхан дүүрэг, 12, 62, 67, 74, 76, 104, 105, 121, 129, 143, 151, 153, Ирээдүй, Өнөр, Хөгжил сургууль/  гэж нэр өөрчлөх.

Анужин гишүүн тодорхой хэлсэн. Өмнө нь бол зөвхөн сургуулийн гал тогооны тоног төхөөрөмж гэдгээр орчихсон чинь сургуулийнх нь гал тогоонд сандал ширээ болон бусад тавилга авах боломжгүй болчхож байгаа юм. Одоо төсвийн тухай хууль бол үг, үсэг, заалтаар байгаа учраас үүнийг зүгээр нэр өөрчлөөд сургуулиудын тоног төхөөрөмж, тавилга хэрэгсэл, шинэчлэл, сургуулийн гал тогооны гэдэг томьёоллоор санал хураалт явуулъя.

66.7 хувийн саналаар санал дэмжигдлээ. 
Дараа нь Г.Мөнхцэцэг гишүүн зарчмын зөрүүтэй санал гаргана.
Г.Мөнхцэцэг:  Миний гаргаж байгаа санал бол угаасаа тодорхой байгаа юм.  Энэ Их соёл- Эх үндэс гээд энэ хөтөлбөрийг гишүүн санаачлаад өөрийнхөө санаачилгын хүрээнд одоо Говьсүмбэр аймагт хэрэгжүүлээд ер нь бол ингээд өөрөө хэлбэрээ олчихсон. Энэ яг соёл боловсролын чиглэлд хийгдэж байгаа ийм хөтөлбөр байгаа юм. Тэгээд энэ хөтөлбөрөө 2022 онд Дундговь, Говьсүмбэр аймагт хэрэгжүүлэхээр ингээд төсөвт оруулсан байгаа юм. Тэгээд энэ маань одоо хасагдаад үндсэндээ 1 тэрбум төгрөгийн төсөл байсан. Энэ маань хасагдаад үнэ 200 сая төгрөг дээр ингээд танагдчихсан байгаа юм. Тийм учраас бид нар энэ санхүүжилтийг нь нэмэгдүүлье гэдэг ийм зарчмын зөрүүтэй санал хураалгаж байгаа юм. Гэхдээ эх үүсвэрийг нь бас гаргалгааг нь гаргаад ингээд энэ саналыг оруулж байгаа юм. 
Тэгээд энэ санал дээр зарчмын зөрүүтэй санал гаргаж байгаа учраас энэ саналыг хураалгаж өгөөч гэж хүсэж байгаа юм.
Г.Дамдинням: Мөнхцэцэг гишүүний гаргасан зарчмын зөрүүтэй саналын томьёоллыг танилцуулъя.

1. XII.1.1.120 Сургуулийн спорт заалны барилга /Дундговь, Адаацаг сум/ 2020-2023 он, төсөвт өртөг 2,022.2 сая төгрөг, 2022 онд санхүүжих дүн 1,000.0 сая төгрөг гэсэн төсөл, арга хэмжээний 2022 онд санхүүжих дүнг 200.0 сая төгрөгөөр бууруулж XII.1.3.5 "Их соёл - Эх үндэс" төсөл хөтөлбөр /Дундговь, Говьсүмбэр/, 2022-2023 он, төсөвт өртөг 1,000.0 сая төгрөг, 2022 онд санхүүжих дүн 200.0 сая төгрөг гэсэн төсөл арга хэмжээний санхүүжих дүнг 200.0 сая төгрөгөөр нэмэгдүүлэх.

Энэ саналын томьёоллоор санал хураалт.

58.3 хувийн саналаар санал дэмжигдлээ. 
Зарчмын зөрүүтэй саналын томьёоллоор санал хурааж дууслаа. 
Төсвийн тодотголын төслийн хоёр дахь хэлэлцүүлгийг хийсэн талаар Боловсрол соёл, шинжлэх ухаан, спортын байнгын хорооны хорооноос гаргах санал, дүгнэлтийг Улсын Их Хурлын гишүүн Жаргалмаа Төсвийн байнгын хорооны хуралдаанд танилцуулна.

Монгол Улсын 2022 оны төсвийн тодотголын төслийн хоёр дахь хэлэлцүүлгийг хэлэлцэж дууслаа. 
Хоёрдугаар асуудалдаа оръё.

Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Төрийн хэмнэлтийн тухай хуулийн төсөл, Хүүхдийн цэцэрлэгийн хүртээмжийг нэмэгдүүлэх талаар авах арга хэмжээний тухай Улсын Их Хурлын тогтоолын төслийн анхны хэлэлцүүлгийг явуулъя. Засгийн газар 2022 оны 4 дүгээр сарын 20-ны өдөр өргөн мэдүүлсэн, анхны хэлэлцүүлэг, санал дүгнэлтээ Төсвийн байнгын хороонд хүргүүлнэ.
Ажлын хэсгийн гишүүдийн нэрс хэвээрээ байна. 
Ингээд Монгол Улсын Их Хурлын тухай хуулийн 39.10-т. Байнгын хороо хуулийн төслийг зүйл бүрээр хэлэлцэнэ. 39.11. гишүүн хуулийн төслийн тухайн зүйлтэй холбогдуулан хууль санаачлагчаас болон бусад оролцогчоос асуулт асууж болно гэсэн ийм заалттай. Ингээд Монгол Улсын Их Хурлын чуулганы хуралдааны дэгийн тухай хуулийн дагуу Байнгын хороо хуулийн төслийг зүйл бүрээр хэлэлцэнэ гэж заасны дагуу хуулийн төслийг зүйл бүрээр нь хэлэлцэнэ.
 Тэгээд хуулийн зүйл бүр дээр гишүүд асуулт асууж, санал хэлж болно. Одоо хуулийг зүйл бүрээр нь хэлэлцье. 
Төрийн хэмнэлтийн тухай хуулийн төслийн нэгдүгээр зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн хоёрдугаар зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн гуравдугаар зүйл дээр асуулт саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн дөрөвдүгээр зүйл дээр асуулт, саналтай гишүүн байна уу? байхгүй байна. 
Төрийн хэмнэлтийн тухай хуулийн төслийн тавдугаар зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн зургаадугаар зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн долоодугаар зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн наймдугаар зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн есдүгээр зүйл дээр асуулт, саналтай гишүүн байна уу? Байхгүй байна.
Төрийн хэмнэлтийн тухай хуулийн төслийн аравдугаар зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн арван нэгдүгээр зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн арван хоёрдугаар зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн арван гуравдугаар зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн арван дөрөвдүгээр зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн арван тавдугаар зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн арван зургаадугаар зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн арван долоодугаар зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн арван наймдугаар зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн арван есдүгээр зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн хорьдугаар зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн хорин нэгдүгээр зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийн хорин хоёрдугаар зүйл дээр асуулт, саналтай гишүүн байна уу? Байхгүй байна. 
Төрийн хэмнэлтийн тухай хуулийн төслийг зүйл бүрээр хэлэлцэж дууслаа. 
Төрийн хэмнэлтийн тухай хуулийн төслийн анхны хэлэлцүүлгийг явуулж дууслаа.

Хоёр.Хүүхдийн цэцэрлэгийн хүртээмжийг нэмэгдүүлэх талаар авах арга хэмжээний тухай Улсын Их Хурлын тогтоолын төслийн анхны хэлэлцүүлгийг явуулъя. 
Монгол Улсын Их Хурлын чуулганы дэгийн тухай хуулийн 94-ийн 1-д, Улсын Их Хурал нь хуулийн 9 дүгээр бүлэгт зааснаас бусад асуудлаар тогтоол гаргах бол хэлэлцэх эсэх, анхны болон эцсийн хэлэлцүүлгийг үе шаттайгаар хэлэлцэн шийдвэрлэх бөгөөд энэ хуульд заасан хууль, тогтоолын төслийг хэлэлцэх журмыг баримтална гэж байгаа. 
Тэгээд Хүүхдийн цэцэрлэгийн хүртээмжийг нэмэгдүүлэх талаар авах хэмжээний тухай Улсын Их Хурлын тогтоолын төсөл дээр саналтай гишүүд байна уу?

Ц.Мөнхцэцэг, Ундрам гишүүнээр тасалъя. Дараа нь би байгаа. Мөнхцэцэг гишүүн.

Ц.Мөнхцэцэг: Тэгэхээр энэ тогтоолын төслийг зарчмын хувьд дэмжиж байна. Монгол Улс 1990 онд Нэгдсэн Үндэсний Байгууллагын хүүхдийн эрхийн конвенцод нэгдэж хүүхдийн эрхийг хууль тогтоомжоор хамгаална гэсэн дэлхийн анхны 10 улсын нэг болсон. Тийм учраас бид нар энэ дотоодын бүх хууль тогтоомжоороо хүүхдийн сурч боловсрох, чанартай боловсролыг хүүхэд болгонд хүртээх энэ бодлогыг барих ёстой. Улаанбаатарын хэмжээнд цэцэрлэгийн хүртээмжгүй байдлаас төрийн өмчийн цэцэрлэгт хамрагдаж чадахгүй байгаа хүүхдүүд байна. Тухайлбал, бид нарт ирсэн мэдээллээр нийтдээ 33 мянган хүүхэд тухайн тойрогтоо гэрийнхээ орчинд төрийн өмчийн цэцэрлэг байхгүй байгаа. Тийм учраас сугалаагаар хүүхдүүдийг элсүүлдэг энэ шударга бус байдлыг бид нар арилгах цаг болсон. Энэ Засгийн газрын тогтоол дээр 2 тодруулах асуудал байна.
Энэ тогтоолын 2.а дээр тухайн хамран сурах тойрогт төрийн өмчийн цэцэрлэггүй бол хувийн цэцэрлэгүүдэд хамруулж болно гэсэн байгаа. Энэ дээр яг нийт хэдэн төгрөгийн төсөв тавигдаж, нийт хэдэн хүүхдийг төрийн өмчийн бус цэцэрлэгт хамруулахаар тооцоолол орж ирсэн бэ? Энэ дээр Сангийн яам, бас Боловсролын яам мөн адилхан тооцооллоо хэлж өгөөрэй. 
Тогтоолын 2.б дээр, бид нарт өгсөн, энэ тогтоол дээр энэ тухайн төрийн өмчийн бус цэцэрлэгт нэмэлт элсэлт авах боломжгүй бол цэцэрлэгт хамрагдаж чадаагүй хүүхдүүдээс 2 настай хүүхдүүдийг сонгон авч гэж орж иржээ. Энэ 2 настай бүх хүүхдүүдээ бүгдийг нь 100 хувь хамруулбал, тэгш хамран суралцах энэ зарчим маань хэрэгжих юм биш үү. Энэ дээр тодруулга авмаар байна. 
Энэ зөвхөн одоо сонгож авна гэдэг маань нөгөө өрхийн орлогоор гэдэг юм уу, тодорхой ямар шалгуураар ингэж сонгож авах гэж байгаа вэ? Хэрвээ төрөөс хүүхэд бүрд хүртээмжтэй боловсрол олгох гэж байгаа бол цэцэрлэгт хамрагдаж чадаагүй бүхий л 2 настай хүүхдүүдээ эцэг, эх, асран хамгаалагчид нь одоо энэ хувьсах зардлыг нь өгөх ёстой. Тэгээд энэ 2 асуулт дээр тодруулга авъя. 
Г.Дамдинням: Боловсрол, шинжлэх ухааны сайд Энх-Амгалан хариулъя.

Л.Энх-Амгалан: Мөнхцэцэг гишүүн, энэ тоо одоо бас нэг их сэтгэл зовоож байна. Та сая 34 мянга гээд хэлчихлээ. Тэгээд сүүлд бид нар энэ хагас сайн бүтэн сайнаар ажиллахаар энэ тоо одоо 38500 болчхож байгаа юм. Тэгээд үндсэндээ манай нийслэлийн боловсролын газрын гаргаж байгаа тоо, манай яамны тоо. Ингээд манай Монголын төр  тоо нь ингээд нэг зөрөөд байдаг. Ийм зовлонтой нэг ийм асуудалтай байна. Тэгэхээр бид нар эхний ээлжид ямар ч байсан энэ тоогоо нэг болгож, улсын бүртгэлээс л эхэлж гаргаж тоогоо нэг болгох тийм зайлшгүй өнөөдөр зорилго байгаад байгаа юм. Тэгэхээр яах вэ? Бид нар эхний ээлжид 57 байршил дээр үнэхээр өндөр ачаалалтай ийм байршлууд байна. Бараг үндсэндээ хамран сургах тойргийн хүүхдүүд нь 500-гаас дээш хүүхдүүд хамрагдаж чадахгүй байгаа гээд эрэмблэхээр 23 гарч байна. 23 орчим байршлууд байгаад байгаа юм. Тэгээд энэ 23 байршлыг харахаар нь 17 хороо гээд энэ огт нөгөө төрийн өмчийн цэцэрлэггүй 17  хороо гээд нэг ийм ойлголт байна. 
Тэгэхээр хамран сургах тойрог гэдэг бас энэ зарчим бас дахиад буруу. Ийм алдаанууд гарч ирж байна. Анх хамран сургах тойргийг тодорхойлохдоо төрийн өмчтэй цэцэрлэгүүдийн одоо энэ байршлуудыг зөв тооцоогүйгээс болоод ийм нөхцөл байдалд орсон. Одоо тэгэхээр бид нар нэгдүгээрт, тоогоо нэг болгоё, хоёрдугаарт энэ хамран сургах тойрог гэдгийг анх гаргасан яг ямар зарчмаар энэ хамран сурах тойрог гэдгийг тодорхойлсон юм бэ гэдэг энэ тодорхойлолтуудад ахиж эргэж харахаас өөр аргагүй юм байна билээ. Одоо зөвхөн Баянзүрх дүүрэг дээр гэхэд Сансрын тунелийн дээд талд гэхэд яг түүнээс хойшоо таслаад хамран  сургах гэчихсэн. Гэтэл яг урд талд нь бүх цэцэрлэгүүд нь замын урд байхад тэрийг нь одоо ингээд хамран сургах тойрог нь арай нэг өөр хэлбэрээр ингээд хуваарилчихсан гэх мэтчилэнгээр эргэж бид нар хамран сургах тойргоо  эргэж харж байж энэ цэцэрлэгийн хамрагдалтыг ямар ч байсан сугалаагүйгээр нэг зохион байгуулах энэ боломжууд нь байна уу гэдэг ийм шийдлүүдийг гаргах нь зүйтэй юм байна гэж харж байгаа юм.
Үндсэндээ нийт дүнгээрээ 100 тэрбум төгрөг гэж байгаа шүү дээ. Тэгэхээр 100 тэрбум төгрөг дээр бид нар яг юу хийх вэ гэхээр хамгийн гол зардлууд энэ 100 тэрбумаас энэ зардлууд нөгөө тухайн хороондоо төрийн өмчийн цэцэрлэггүй байгаа хороодууд дээр ажиллаж байгаа хувийн хэвшлийн цэцэрлэгүүдэд хэрэв хүүхэд авах юм бол энэ нь төрийн цэцэрлэгүүдтэй адилхан хэлбэрээр хувьсах зардлыг хоёр дахин нэмж, хоолны зардлыг нь дээрээс нь нэмээд одоо бол хувийн өмчийн цэцэрлэгүүд 850 мянган төгрөгийн хувьсах зардлыг өгдөг юм. Одоо төрийн өмчит цэцэрлэгүүдэд 2 сая 100-гаас 2 сая 200-гийн хувьсах зардлууд аваад байгаа. Яг энэ хэмжээнд нь хүргэж энэ хувьсах зардлаар нь санхүүжүүлье. Ингэвэл хувийн хэвшлийн цэцэрлэгүүдэд эдийн засгийн хөшүүрэг механизм болох юм байна гэсэн нэг ийм тооцоо голлох зардлууд нь бол энэ дээр явж байгаа. Тэгээд дахиад дээрээс нь мэдээж хүүхэд харах үйлчилгээний зардлууд явагдаж байна. Тэгээд дээрээс нь энэ намар бид нар цэцэрлэг шинээр барих ямар ч бололцоогүй байгаа учраас цэцэрлэгийн зориулалттай түрээсийн байруудыг түрээслэх энэ зардлууд гээд ерөнхийдөө энэ 200 тэрбумын 100 тэрбум нь улсын төсвийн хөрөнгө оруулалт дээр сууж байгаа шүү дээ. 100 тэрбум нь нийслэлийн хөрөнгө оруулалт дээр. Тэгээд нийслэлийн хөрөнгө оруулалт дээр суусан 100 тэрбум бол илүү хөрөнгө оруулалт талдаа, улсын төсвийн хөрөнгө оруулалт дээр сууж байгаа энэ 100 тэрбум бол илүү урсгал зардал буюу тэр хувьсах зардлаар нь санхүүжигдэх энэ зардлууд явагдаж байгаа. 
Хоёр дахь таны асуусан асуулт дээр бол 2 настай хүүхдийг сонгон авна гэдэг энэ ойлголт байж болохгүй. Энэ ойлголт байж болохгүй. Сонгон авна гэдэг нь эхлээд энэ зүгээр томьёоллын хувьд бол бид нар одоо ингээд засах гээд байна, энэ тогтоол дээр засах гээд байна. Эхлээд ямар ч байсан бид нар энэ төрийн өмчийн цэцэрлэгт бид нар санал болгоно. Хоёрдугаарт нь, тэнд байгаа хувийн өмчийн цэцэрлэгүүдэд нь санал болгоно оо, гуравдугаарт нь, бид нар одоо хүүхэд харах үйлчилгээн дээр энэ 2 настнуудыг илүү түлхүү хамруулах бодлогуудыг барьж ажиллана. Ингээд хамгийн сүүлд одоо ийм сонголтгүйгээр үлдэж байгаа нөгөө яг төрийн өмчийн цэцэрлэг яг тулчихсан, хувийн өмчийн цэцэрлэгүүд нь болчихсон, хүүхэд харах үйлчилгээнүүд нь тулчихсан, эцэг, эх нь өөрөө ийм сонголтоор энэ чинь халамжийн мөнгө биш байхгүй юу. Үүнийг халамжийн мөнгө гэж харж болохгүй, яг сургалт гэж харах ёстой, сургалт гэж харах ёстой. Энэ хэлбэрээр нь одоо дэмжье гэсэн нэг ийм л зохицуулалтууд хийгдэхээр төлөвлөж байгаа. 
Г.Дамдинням: Ундрам гишүүн.

Ч.Ундрам: Хүүхдийн цэцэрлэгийн хүртээмжийг нэмэгдүүлэх талаар авах зарим арга хэмжээний тухай Улсын Их Хурлын тогтоолын төслийг бол дэмжиж байгаа юм. Өнөөдөр нийслэлд сугалаагаар 4 хүүхэд тутмын 1 нь азтай хүүхэд болж цэцэрлэгт хамрагддаг, үлдсэн хүүхдүүд нь азгүй хүүхэд болоод цэцэрлэгт хамрагддаггүй. 17 хороо огт улсын цэцэрлэггүй 3 хүүхэд хамрагдаж чадахгүй байна гэдэг бол үнэхээр өнгөрсөн хугацаанд манай төрийн бодлого ямар зүг чигт явж байсан юм бэ гэдгийг бас харуулж байгаа юм. Энэ дээр бас нэмээд энэ хүн амын нягтшил ихтэй зарим том сумдын асуудлыг оруулах боломж байгаа юу гэдэг асуулт байгаа юм. Одоо жишээлбэл хүн амын нягтшил ихтэй Дархан, Эрдэнэт хотод ч гэсэн маш олон залуучууд амьдарч ажиллаж байгаа. Энэ хотуудаас гадна одоо Монгол Улсын хамгийн том сум Мандал сум 30 мянган хүн амтай гэх мэтчилэн иймэрхүү газруудыг энэ тогтоолын төсөлд хамруулах боломж байгаа юу гэсэн нэг асуулт байна. 
Хоёрдугаарт, хамгийн хурдан одоо энэ цэцэрлэгийн хамрагдалтын асуудлыг шийдэх арга нь бол мэдээж хувийн хэвшилтэйгээ хамтрах асуудал л даа. Гэхдээ зөвхөн хувийн цэцэрлэг ажиллуулж байгаа энэ цэцэрлэгийн байгууллагуудаас гадна хувийн хэвшлийнхэн маань хэрвээ өөрсдийнхөө ажилчдын хүүхдүүдэд зориулсан цэцэрлэг байгуулах юм бол тодорхой бас татвар, санхүүгийн дэмжлэг үзүүлэх ийм бололцоо байгаа юу? Ингэснээр бид нар маш хурдан хугацаанд энэ асуудлыг бүрэн шийдэх ийм боломжтой гэж би хараад байна л даа. Тэгэхээр энэ хоёр асуултад хариулт авах гэсэн юм.

Г.Дамдинням: Боловсрол, шинжлэх ухааны сайд Энх-Амгалан хариулъя. 
Л.Энх-Амгалан: Эхний ээлжид, ер нь цаашдаа цэцэрлэгийн хүртээмжийг нэмэгдүүлэх асуудал бол сугалаагүй цэцэрлэгтэй болно гэдэг асуудал ганцхан Улаанбаатарын ч асуудал биш. Төвлөрсөн Эрдэнэт, Дархан, Сэлэнгийн томоохон сумдууд, Мөрөн гээд ингээд хүн ам ихтэй хотууд дээр үе шаттайгаар ингээд хийгдэх асуудлууд байгаа юм. Үүнийг ганцхан энэ удаагийн арга хэмжээ гэж ерөөсөө харахгүй байгаа шүү дээ. Ундрам гишүүн энэ үе шаттайгаар явъя. Одоо ямар ч байсан энэ цэцэрлэгийн энэ асуудал бол Улаанбаатар хот дээр яг нэг ийм гол асуудал болоод энэ нь бас түгжрэлийн бас дахиад нэг том асуудал болж байгаа учраас энэ хүрээндээ эхний ээлжид Улаанбаатарынхаа хүүхдүүдийн асуудал. Ер нь Улаанбаатарт 4-5 насан дээр асуудал харьцангуй шийдэгдчихэж байгаа юм. Одоо та бүхэн харсан байх. Хамрагдалт 5 насан дээр бол 92-93 хувь хүрчхэж байгаа. 4 насан дээр 80 орчим хувь байна. Одоо хамгийн гол асуудал бол 2-3 насан дээр асуудал байгаа юм. Тэгээд цаашаа бид нар одоо энэ сургуулийн өмнөх боловсролынхоо тогтолцоог өнөөдрийн хуулиар бол 5-2 нас гэж явж байгаа. 
Тэгээд энэ хүрээндээ нэгэнт хуулиар сургуулийн өмнөх боловсролоо ингээд тодорхойлчихсон учраас өмнө нь 2 настай хүүхдүүд хамрагдаж чаддаггүй. 2 настай хүүхдүүд яагаад хамрагддагүй вэ гэхээр хувьсах зардлууд байдаггүй байсан учраас энэ асуудлууд л ер нь хувийн хэвшил, хүүхэд харах үйлчилгээ гээд ийм зорилтот бүлэг гэж ерөөсөө хараагүй юм байна билээ, хараагүй юм байна билээ. Ямар ч байсан одоо энэ удаагийн Монгол Улсын Засгийн газраас авч хэрэгжүүлж байгаа энэ арга хэмжээний хүрээнд нэгэнт одоо 2 настнуудаа хамруулах, нөгөө хамгийн их сугалаатай байгаа настнуудаа хамруулах энэ арга хэмжээг авъя гэж байгаа учраас хүссэн хүсээгүй бид нар 3 нас, 2 насан дээр одоо тодорхой бодлого барьж ажиллахаас өөр арга байхгүй. Тэгэхээр энэ удаад нийслэл дээр энэ арга хэмжээнүүд нь түлхүү хэрэгжиж явна гэж харж байгаа. 
Хоёр дахь асуудал, таны хөндөж байгаа хамгийн чухал асуудал нь ганцхан төр өөрийнхөө нуруун дээр энэ цэцэрлэгийн хүртээмжийн асуудлыг авч явна гэхэд хүндрэлтэй, нэгдүгээрт. Хоёрдугаарт, дунд болон урт хугацаанд ер нь төр, хувийн хэвшлийн түншлэлийн хэлбэрээр авч явах нь зүйтэй юм. Тэр тусмаа хувийн хэвшлийн цэцэрлэгүүд,  хүүхэд харах үйлчилгээ ба хамгийн гол нь энэ байгууллагын цэцэрлэг гэж харж байгаа. Байгууллагын цэцэрлэг. Ер нь бусад улсууд ч гэсэн энэ байгууллагын цэцэрлэгийг их дэмждэг юм байна билээ. Тэгэхээр энэ удаа ч гэсэн байгууллагын цэцэрлэгийг дэмжих нэг бодлого барина. Өөр нэг асуудал, болдогсон бол энэ тогтоол дээр тодорхойлж орсон. Гэхдээ саяын хуулийг дагасан хуулиуд дээр, энэ татварын хуулиуд дээр цэцэрлэг барихад нь тодорхой хандив өргөсөн, эсхүл хөрөнгө оруулалт хийсэн эсвэл урсгал зардлуудыг нь тодорхой дааж авч байгаа байгууллагын цэцэрлэг барьж байгаа ч гэдэг юм уу энэ компаниудын хийсэн хөрөнгө оруулалтын тодорхой татварт ногдох зардалд тооцож өгдөг нэг ийм зохицуулалт байх юм бол илүү цэвэр эдийн засгийн хөшүүрэг болох юм байна гэж бас харж байгаа.
Г.Дамдинням: Энэ хүүхдийн цэцэрлэгтэй холбоотой асуудал их чухал байгаа юм. Ялангуяа манай Байнгын хороо, манай яамны харьяа, одоо хариуцдаг асуудлын хүрээнд энэ том тогтоолын төслийг Засгийн газраас өргөн барьж байгаад бол их талархаж байгаа. Ялангуяа энэ том сум суурин газрууд, хотжилт ихтэй энэ газрууд дээрээ бид нар энэ тусгай арга хэмжээг авахгүй бол болохгүй юм байна билээ. 
Хүүхдийн цэцэрлэгийн хүртээмжийг нэмэгдүүлэх талаар авах зарим арга хэмжээний тухай Улсын Их Хурлын тогтоолын төслийн талаарх зарчмын зөрүүтэй саналын томьёоллыг ингээд Улсын Их Хурлын гишүүн Ц.Мөнхцэцэг, Анужин, Ундрам, тэгээд миний бие гэсэн 4 гишүүн, энэ Засгийн газраас өргөн барьсан тогтоолын төсөл дээр нь бас нэг тодорхой найруулга өөрчлөлтүүдийг хийхгүй бол болохгүй байна гэж үзээд зарчмын зөрүүтэй 5 санал бэлдчихсэн байна. Тэгээд одоо би танилцуулъя. Тэгээд саналаа хураая.
Г.Дамдинням: Тогтоолын төслийн 1 дэх заалтыг доор дурдсанаар өөрчлөн найруулах:  

“1.2022-2023 оны хичээлийн жилээс нийслэл Улаанбаатар хотын цэцэрлэгийн насны хүүхдийг хамран сургах тойргийн цэцэрлэгт бүрэн хамруулах зорилгоор холбогдох хууль тогтоомжид нийцүүлэн дараах арга хэмжээг авахыг Монгол Улсын Засгийн газар /Л.Оюун-Эрдэнэ/-т даалгасугай:” гэсэн ийм найруулга гаргаж байна. 
Санал гаргасан: Улсын Их Хурлын гишүүн Ц.Мөнхцэцэг, Г.Дамдинням, П.Анужин, Ч.Ундрам.

Санал хураалт.

70.0 хувийн саналаар санал дэмжигдэж байна.
Гишүүд энэ саналын томьёолол дээр асуулт байвал асууж болно шүү.

2. Тогтоолын төслийн 1 дэх заалтын 2 дахь дэд заалтын “хувилбарын аль тохирох” гэснийг хасах. 

Санал гаргасан: Улсын Их Хурлын гишүүн Ц.Мөнхцэцэг, Г.Дамдинням, П.Анужин, Ч.Ундрам.

Санал хураалт.

70.0 хувийн саналаар санал дэмжигдэж байна.

3.Тогтоолын төслийн 1 дэх заалтын 2 дахь дэд заалтын “а” дэд заалтыг доор дурдсанаар өөрчлөн найруулах:

“а/төрийн өмчийн цэцэрлэггүй, хэт өндөр ачаалалтай байршил дахь төрийн бус өмчийн цэцэрлэгт хамран сургах тойргийн хүүхдийг төлбөргүйгээр элсүүлсэн тохиолдолд хувьсах зардлыг 2 дахин нэмэгдүүлсэн дүнгээр хүүхдийн хоолны зардлын хамт санхүүжүүлэх;” 

Санал гаргасан: Улсын Их Хурлын гишүүн Ц.Мөнхцэцэг, Г.Дамдииням, П.Анужин, Ч.Ундрам.

Санал хураалт. 

80.0 хувийн саналаар санал дэмжигдлээ.

4. Тогтоолын төслийн 1 дэх заалтын 2 дахь дэд заалтын “б” дэд заалтыг доор дурдсанаар өөрчлөн найруулах: 


“б/төрийн болон төрийн бус өмчийн цэцэрлэгт нэмэлт элсэлт авах боломжгүйгээс цэцэрлэгт хамрагдаж чадаагүй 2 настай хүүхдийн эх, эцэг, хууль ёсны асран хамгаалагчийн аль нэгэнд сургуулийн өмнөх боловсрол эзэмшүүлэхэд нэг суралцагчид ногдох хувьсах зардлын хэмжээтэй тэнцүү санхүүжилтийг сургуулийн өмнөх боловсролыг хувилбарт хэлбэрээр авахад дэмжлэг болгож олгох.” 

Санал гаргасан: Улсын Их Хурлын гишүүн Ц.Мөнхцэцэг, П.Анужин, Г.Дамдинням,Ч.Ундрам. 

Санал хураалт.
70.0 хувийн саналаар санал дэмжигдлээ.
5. Тогтоолын төслийн 1 дэх заалтын 3 дахь дэд заалтыг доор дурдсанаар өөрчлөн найруулж, тогтоолын төслийн 2 дахь заалт болгох: 

“2.Аж ахуйн нэгж, байгууллага дэргэдээ цэцэрлэг байгуулах санаачилгыг дэмжих, хувийн хэвшлийн цэцэрлэгийн зориулалтын барилга түрээслэх,  худалдан авах, барихад нь төрөөс хөнгөлөлт, дэмжлэг үзүүлэх, зээл олгох чиглэлээр холбогдох хууль тогтоомжийн төслийг хаврын чуулганы хугацаанд Улсын Их Хуралд өргөн мэдүүлэх.”

Санал гаргасан: Улсын Их Хурлын гишүүн Ц.Мөнхцэцэг, П.Анужин, Г.Дамдинням,Ч.Ундрам.

Санал хураалт.

90.0 хувийн саналаар санал дэмжигдлээ.

Хүүхдийн цэцэрлэгийн хүртээмжийг нэмэгдүүлэх талаар аврах авах арга хэмжээний тухай Улсын Их Хурлын тогтоолын төслийн анхны хэлэлцүүлэг явуулж дууслаа. 
Татвартай холбоотой цэцэрлэг барих, одоо энэ аж ахуйн нэгжүүдэд татварын хөнгөлөлт үзүүлэхтэй холбоотой асуудлыг ярьж байгаа. Тэгээд үүнийг манай Байнгын хорооны эрхлэх асуудлын хүрээний асуудал биш учраас бид Төсвийн байнгын хорооны ажлын хэсэг дээр оруулчихъя гэсэн ийм хууль эрх зүйн зохицуулалтын юм ярьж байна. 
Тэгээд Ундрам гишүүн үг хэлчих үү?
Ч.Ундрам: Энэ төсвийн хэмнэлтийн тухай хуулийн төслийг дагалдаж орж ирж байгаа Аж ахуйн нэгжийн орлогын албан татварын тухай хуулийн төсөлд санал өгмөөр байна. Үүнийг Байнгын хорооны дүгнэлтэд заавал оруулж өгөөч гэж хүсмээр байна. Энэ дээр ямар санал байна вэ гэхээр нэгдүгээрт, өөрийн хөрөнгөөр барьсан хүүхдийн цэцэрлэгийн зориулалтын барилгыг бусдад түрээслүүлэн, цэцэрлэгийн хүртээмжийг дэмжихэд чиглэсэн үйл ажиллагааны  зардлыг аж ахуйн нэгжийн орлогын албан татвараас чөлөөлмөөр байна. Ийм санал.

Хүүхдийн цэцэрлэгийн барилга байгууламж барих, өргөтгөх, засварлах зорилгоор аж ахуйн нэгж байгууллагаас өгсөн төгрөгийн хандивыг энэ татвараас чөлөөлөх, мөн ашгийн бус зорилгоор нэн шаардлагатай байгаа сум, дүүрэгт цэцэрлэг, ерөнхий боловсролын сургууль, ерөнхий боловсролын сургуулийн дотуур байрны барилга барьж бэлэглэсэн орлогыг мөн цэцэрлэгийн хүртээмжийг нэмэгдүүлэх зорилгоор барилгын холбогдох норм стандартад нийцсэн орон сууцны барилгын нэг давхрын байр талбайг сургалтын зориулалтаар ашиглуулсны түрээсийн үйл ажиллагаанаас олсон орлогод ногдох албан татварыг 50 хувиар гэсэн ийм татварын дэмжлэгийг хувийн хэвшилд энэ боловсролын салбарт оруулж байгаа хувь нэмэр гэдэг утгаар нь татвараас чөлөөлөх энэ зарчмын зөрүүтэй саналыг Төсвийн байнгын хороонд одоо оруулах гэж байна. Тэгэхдээ үүнийг манай Байнгын хорооны санал дүгнэлтэд оруулах саналтай байна. 
Г.Дамдинням: Би түрүүн хэлсэн Ундрам гишүүн санал гаргаад одоо энэ санал дүгнэлтэд оруулъя гэсэн ийм хүсэлт гаргаж байна. Энэ маш зүйтэй. Монгол Улсын Засгийн газар, Их Хурлаас санаачилга гаргаад энэ цэцэрлэгийн ээлжийг байхгүй болгох, ялангуяа энэ тэгш хүртээмжтэй байх, хамрах тойргийг жигд болгох, дахин хуваарилах, төр, хувийн хэвшлийн хамтын ажиллагааг дэмжих чиглэлийн энэ бодлогууд бол маш зүйтэй байгаа. Эцэг, эхчүүд, залуучуудын, ялангуяа хамгийн их хүсэж байгаа энэ шийдлүүд орж ирэх ёстой. Тэгээд боловсролын чиглэлээр үйл ажиллагаа явуулдаг энэ мэргэжлийн Байнгын хорооны хувьд энэ асуудлыг санал, дүгнэлтдээ оруулаад санал хураалтыг Төсвийн байнгын хороонд өгөх ийм саналтайгаар явуулъя.

Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Төрийн хэмнэлтийн тухай хуулийн төсөл болон Хүүхдийн цэцэрлэгийн хүртээмжийг нэмэгдүүлэх талаар авах арга хэмжээний тухай Улсын Их Хурлын тогтоолын төслийн анхны хэлэлцүүлгийг явуулж дууслаа.

Боловсрол соёл, шинжлэх ухаан, спортын байнгын хорооноос гарах санал, дүгнэлтийг Улсын Их Хурлын гишүүн Жаргалмаа Төсвийн байнгын хорооны хуралдаанд танилцуулна. 
Боловсрол, соёл шинжлэх ухаан, спортын байнгын хорооны хуралдаанаар хэлэлцэх асуудал дууссан тул хуралдаан өндөрлөлөө мэдэгдье. 
Гишүүдэд баярлалаа.
ДУУНЫ БИЧЛЭГЭЭС ХУРАЛДААНЫ

ДЭЛГЭРЭНГҮЙ ТЭМДЭГЛЭЛ БУУЛГАЖ,

ХЯНАСАН: ШИНЖЭЭЧ

